
MOZZJONI GĦAL RIŻOLUZZJONI TAL-PARLAMENT EWROPEW

dwar il-Green Paper: Il-bidla ta' Sfidi f'Opportunitajiet: lejn qafas strateġiku komuni 
għall-finanzjament tar-riċerka u l-innovazzjoni tal-UE
(2011/2107(INI))

Il-Parlament Ewropew,

– wara li kkunsidra t-Trattat dwar l-Unjoni Ewropea (TUE) u t-Trattat dwar il-
Funzjonament tal-Unjoni Ewropea (TFUE), b'mod partikolari l-artikoli li jirrigwardaw ir-
riċerka,

– wara li kkunsidra l-Green Paper tal-Kummissjoni 'Il-bidla ta' Sfidi f'Opportunitajiet: Lejn 
Qafas Strateġiku Komuni għall-finanzjament tar-Riċerka u l-Innovazzjoni tal-UE' 
(COM(20110048),

– wara li kkunsidra r-riżoluzzjoni tiegħu tat-8 ta' Ġunju 2011 dwar l-evalwazzjoni 
intermedjarja tas-seba' programm tal-UE għar-riċerka, l-iżvilupp teknoloġiku u d-
dimostrazzjoni1,

– wara li kkunsidra r-riżoluzzjoni tiegħu tat-12 ta' Mejju 2011 dwar Unjoni tal-
Innovazzjoni: Inbiddlu l-Ewropa għad-dinja wara l-kriżi2,

– wara li kkunsidra r-riżoluzzjoni tiegħu tal-11 ta' Novembru 2010 dwar is-semplifikazzjoni 
tal-implimentazzjoni tal-Programmi Qafas tar-Riċerka 3,

– wara li kkunsidra r-riżoluzzjoni tiegħu tal-20 ta' Mejju 2010 dwar l-implimentazzjoni tas-
sinerġiji tal-fondi assenjati għar-riċerka u l-innovazzjoni fir-Regolament (KE) 
Nru 1080/2006 dwar il-Fond Ewropew għall-Iżvilupp Reġjonali u s-Seba' Programm 
Qafas għar-Riċerka u l-Iżvilupp fil-bliet u r-reġjuni kif ukoll fl-Istati Membri u fl-Unjoni4,

– wara li kkunsidra r-rapport tal-Kumitat ta' Esperti 'Towards a world class Frontier research 
Organisation - Review of the European Research Council's Structures and Mechanisms' 
tat-23 ta' Lulju 2009,

– wara li kkunsidra r-rapport tal-Grupp ta' Esperti indipendenti "Mid-Term Evaluation of 
the Risk-Sharing Financial Facility (RSFF)" tal-31 ta' Lulju 2010,

– wara li kkunsidra r-rapport finali tal-Grupp ta' Esperti "Interim Evaluation of the Seventh 
Framework Programme" tat-12 ta' Novembru 2010,

– wara li kkunsidra l-Komunikazzjoni tal-Kummissjoni tad-9 ta' Frar 2011 intitolata 
"Komunikazzjoni mill-Kummissjoni lill-Parlament Ewropew, lill-Kunsill, lill-Kumitat 
Soċjali u Ekonomiku Ewropew u lill-Kumitat tar-Reġjuni dwar ir-Reazzjoni għar-Rapport 

1  Testi adottati, P7_TA(2011)0256.
2  Testi adottati, P7_TA(2011)0236.
3 Testi adottati, P7_TA(2010)0401.
4 Testi adottati, P7_TA(2010)0189.

tal-Grupp ta' Esperti dwar l-Evalwazzjoni Interim tas-Seba' Programm [Qafas] għar-
Riċerka, Żvilupp Teknoloġiku u Attivitajiet ta' Dimostrazzjoni u għar-Rapport tal-Grupp 
ta' Esperti dwar l-Evalwazzjoni Interim tal-Faċilità ta' Finanzjament għall-Kondiviżjoni 
tar-Riskji" (COM(2011)0052),

– wara li kkunsidra l-konklużjonijiet tal-Evalwazzjoni Interim tas-Seba' Programm Qafas 
għall-Attivitajiet ta' Riċerka (FP7), inkluż il-faċilità ta' finanzjament għall-kondiviżjoni 
tar-riskji, sat-3074 laqgħa tal-Kunsill tal-UE dwar il-kompetittività (Is-Suq Intern, l-
Industrija, ir-Riċerka u l-Ispazju) tad-9 ta' Marzu 2011,

– wara li kkunsidra l-Komunikazzjoni mill-Kummissjoni tal-20 ta' April 2009 bit-titolu 
'Inħarrku l-fruntieri fit-Teknoloġiji tal-Informazzjoni u l-Komunikazzjoni (ICT) – 
strateġija għar-riċerka fit-teknoloġiji ġodda u tal-ġejjieni fl-Ewropa' (COM(2009)0184),

– wara li kkunsidra l-mozzjoni għar-riżoluzzjoni tad-9 ta' Ġunju 2011 dwar iċ-ċelebrazzjoni 
taċ-ċentenarju tal-għoti tal-Premju Nobel lil Marie Skłodowska-Curie1,

– wara li kkunsidra l-inizjattiva emblematika tal-UE 2020 'Ewropa li tuża r-riżorsi 
b'effiċjenza' (COM(2011)0021),

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Industrija, ir-Riċerka u l-Enerġija u l-
opinjonijiet tal-Kumitat għall-Baġits, il-Kumitat għas-Suq Intern u l-Ħarsien tal-
Konsumatur, il-Kumitat għall-Iżvilupp Reġjonali, il-Kumitat għall-Agrikoltura u l-
Iżvilupp Rurali, il-Kumitat għas-Sajd u l-Kumitat għad-Drittijiet tan-Nisa u l-Ugwaljanza 
bejn is-Sessi (A7–0302/2011),

A. billi, abbażi tar-reviżjoni tal-baġit, il-Kummissjoni ddeċidiet tagħti bidu għal dibattitu biex 
titjieb l-effiċjenza tal-finanzjament favur ir-riċerka u l-innovazzjoni f'livelli reġjonali, 
nazzjonali u tal-UE u biex tittratta l-allokazzjoni tar-riżorsi finanzjarji għall-programmi 
tar-riċerka u l-innovazzjoni tal-UE bħala l-prijorità ewlenija tal-UE,

B. billi l-UE stabbiliet l-objettiv li żżid in-nefqa għar-R&Ż biex tilħaq it-3 % tal-PDG tal-UE 
sal-2020, u billi, minħabba li bosta pajjiżi għadhom 'il bogħod milli jiksbu dan l-għan, 
żieda fl-investiment pubbliku u privat fir-R&Ż hija ta' importanza partikolari,

C. billi t-tendenzi attwali juru pressjoni qawwija biex jiġi ffriżat jew saħansitra jitnaqqas il-
baġit Ewropew assoċjat ma' perjodu mmarkat b'baġits pubbliċi nazzjonali limitati ferm, u 
billi r-R&Ż&I hija wieħed mill-oqsma li fihom il-kooperazzjoni Ewropea wriet li għandha 
valur miżjud reali f'kuntrast għal ċerti pożizzjonijiet oħra tal-baġit, u ħareġ il-bżonn ta' 
riallokazzjoni tar-riżorsi disponibbli tal-UE,

D. billi bħalissa qegħdin ngħaddu minn kriżi ekonomika, soċjali u ambjentali (li qiegħda 
tolqot lill-Istati Membri tal-UE f'modi differenti ħafna), u billi r-riċerka (fid-dimensjonijiet 
fundamentali u applikati tagħha), l-edukazzjoni u l-innovazzjoni huma strumenti 
fundamentali għall-irkupru ekonomiku u għall-ħolqien tal-impjiegi permezz tal-ksib tal-
inizjattivi emblematiċi tal-UE 2020, kif ukoll għad-definizzjoni ta' mudell ta' tkabbir 

1 B7-0343/2011.

sostenibbli u inklużiv,

E. billi l-UE u l-Istati Membri tagħha għandhom jipprovdu huma stess il-mezzi biex 
jirrispondu kollettivament għall-isfidi ewlenin soċjali, ekonomiċi, ambjentali, demografiċi 
u etiċi li l-Ewropej qed jiffaċċjaw, bħat-tixjiħ tal-popolazzjoni, is-saħħa, il-provvista tal-
ikel, l-iżvilupp sostenibbli, il-kwistjonijiet ekoloġiċi importanti, eċċ., u billi s-
soluzzjonijiet għal dawn il-kwistjonijiet għandhom jipprovdu inċentiv għall-individwi 
biex jieħdu aktar responsabilità għall-azzjonijiet tagħhom,

F. billi reġjuni u pajjiżi oħra tad-dinja qegħdin kulma jmur jinvestu iktar fir-R&Ż&I, u billi l-
investimenti tal-UE f'dan il-qasam għandhom għalhekk jiġu orjentati favur it-tisħiħ tal-
kapaċità xjentifika, l-inkoraġġament tal-investivmenti mill-industrija u t-titjib tal-kapaċità 
kompetittiva kumplessiva tal-UE; billi huwa meħtieġ il-ħolqien ta' sett konsistenti ta' 
għodda ta' appoġġ tul "il-katina tal-innovazzjoni" kollha, l-iżgurar ta' bilanċ xieraq bejn ir-
riċerka orjentata b'mod akkademiku, ir-riċerka xjentifika applikata u l-innovazzjoni,

G. billi, minkejja l-finanzjament tal-UE fir-R&Ż&I żdied, l-Istati Membri tal-Unjoni 
Ewropea l-aktar żviluppati mil-lat xjentifiku u teknoloġiku għadhom kapaċi jassorbu l-
akbar porzjon tar-riżorsi disponibbli fl-ambitu tad-diversi skemi u programmi ta' 
finanzjament fl-ambitu tal-Qafas (fosthom il-proġetti fuq skala kbira), b'hekk tiġi 
pperpetrata s-sottorappreżentanza ta' xi Stati Membri u r-reġjuni tagħhom f'kemm 
f'termini ta' aċċess għall-finanzjamenti kif ukoll ta' parteċipazzjoni, billi, fl-interess li 
titlesta ż-Żona Ewropea tar-Riċerka (ŻER), jeħtieġ li l-għan ikun dak li tinbet l-eċċellenza 
fil-partijiet kollha tal-Unjoni, u billi l-Fondi Strutturali u ta' Koeżjoni jikkostitwixxu l-
istrument prinċipali biex dan jintlaħaq,

H. billi għadhom jeżistu inugwaljanzi sinifikanti u li dejjem jikbru fi ħdan l-UE f'termini ta' 
livelli nazzjonali f'dawk li huma kapaċitajiet ta' finanzjament fir-R&Ż, strutturi industrijali 
u sistemi edukattivi ogħla, u billi dawk id-differenzi huma parzjalment riflessi fil-
parteċipazzjoni kumplessiva fis-Seba' Programm Qafas; billi għandhom jidħlu fis-seħħ 
mekkaniżmi ta' bbilanċjar sabiex jiżdiedu l-kapaċitajiet ta' riċerka u innovazzjoni tal-Istati 
Membri u tar-reġjuni Ewropej kollha,

I. billi l-Qafas Strateġiku Komuni (QSK) għandu jissawwar fuq l-istess prinċipji ġenerali 
bħaż-ŻER, jislet vantaġġ mill-potenzjal enormi mhux sfruttat għall-koordinament tas-
27 strateġija u programm nazzjonali ta' riċerka differenti u jnaqqas il-frammentazzjoni bla 
bżonn,

J. billi l-importanza kbira tal-impriżi żgħar u ta' daqs medju (SMEs) għall-ekonomija u 
għall-impjiegi tal-UE mhijiex riflessa fil-livell ta' parteċipazzjoni tagħhom fil-fondi tal-UE 
għar-R&Ż&I; billi l-parteċipazzjoni tal-SMEs fil-proġetti ta' kollaborazzjoni fir-R&Ż&I 
għandha tilħaq livell ta' 15 % u billi, filwaqt li jirrikonoxxi li l-ħidma f'kollaborazzjoni 
mal-industrija ħeġġet investimenti sinifikanti mill-industrija fir-R&Ż&I, is-
semplifikazzjoni u t-tnaqqis tal-burokrazija żejda huma kundizzjoni indispensabbli biex 
dan l-objettiv jintlaħaq u biex tiżdied il-parteċipazzjoni tal-industrija f'termini ġenerali,

K. billi l-mard relatat mal-faqar u l-mard li ma jingħatax attenzjoni jtellfu l-iżvilupp 
ekonomiku, speċjalment fil-pajjiżi li qed jiżviluppaw; billi tali mard jaffettwa aktar minn 
biljun ruħ u jikkawża miljuni ta' mwiet kull sena,

L. billi iktar minn 60 % tal-istudenti li jiggradwaw mill-universitajiet huma nisa, iżda l-
maġġoranza tal-postijiet ta' livell għoli fl-universitajiet (eż. postijiet għall-PhD u 

professorati) għadhom okkupati minn rġiel,

M. billi minn meta ġie stabbilit il-Kunsill Ewropew għar-Riċerka (KER) fl-2007, intgħażlu 
1 700 proġett biex jingħataw fondi mill-KER, li jirrappreżentaw madwar EUR 2.5 biljun 
f'għotjiet, u billi kważi 90 % ta' dawn l-għotjiet ingħataw lil kandidati rġiel,

N. billi jidher li jeżisti "saqaf tal-ħġieġ" problematiku ferm għar-riċerkaturi nisa, li jfisser li 
mal-anzjanità, is-sehem tan-nisa fir-riċerka jonqos,

O.  billi fis-sistemi edukattivi ta' ħafna Stati Membri, l-istereotipi tas-sessi għadhom 
prevalenti fl-oqsma tar-riċerka bħax-xjenzi naturali1;

1. Jilqa' favorevolment il-Green Paper tal-Kummissjoni Ewropea li tiddefinixxi Qafas 
Strateġiku Komuni (QSK) għall-finanzjament tar-riċerka u l-innovazzjoni, u jqis li l-
fulkru l-ġdid tal-QSK għandu jkun il-koordinament bejn il-programmi ta' riċerka u l-
iskemi ta' finanzjament tal-UE, ibbażati fuq il-politiki Komunitarji fil-qasam tar-riċerka u 
l-innovazzjoni u l-programmi ta' riċerka tal-Istati Membri; jemmen li l-QSK għandu 
jsegwi approċċ integrat li jimmira biex isir aktar attraenti u faċli biex jiġi aċċessat mill-
parteċipanti kollha;

2. Huwa tal-fehma li l-fondi u l-programmi ta' riċerka tal-UE u l-Fondi Strutturali u ta' 
Koeżjoni għandhom objettivi differenti u għalhekk għandhom jitħallew separati;

3. Jieħu nota tal-parteċipazzjoni relattivament baxxa fis-seba' Programm Qafas ta' ċerti Stati 
Membri kif ukoll tal-persistenza ta' distakk fil-prestazzjoni fil-qasam tar-riċerka u 
innovazzjoni bejn ir-reġjuni Ewropej, minkejja l-isforzi mwettqa bis-saħħa tal-Fondi 
Strutturali biex tiżdied il-kapaċità R&Ż; jinsab konvint li jeħtieġ li l-potenzjal għall-
eċċellenza tar-reġjuni kollha jiġi sfruttat; huwa għaldaqstant tal-fehma li approċċi ġodda 
huma meħtieġa biex jassistu lir-reġjuni bi prestazzjoni baxxa u lill-Istati Membri biex 
jiksbu l-eċċellenza u speċjalizzazzjoni reġjonali intelliġenti;

4. Jistieden lill-Kummissjoni timmassimizza s-sinerġiji rilevanti kollha bejn il-QSK, il-Fondi 
Strutturali, il-Fond Agrikolu Ewropew għall-Iżvilupp Rurali u l-Fond Ewropew għas-Sajd 
u tiżviluppa approċċ bl-użu ta' bosta fondi filwaqt li tirrispetta l-objettivi differenti 
tagħhom; huwa konvint li l-istrumenti ta' koeżjoni aktarx ikunu jistgħu jsaħħu l-iżvilupp 
tal-eċċellenza u l-bini tal-kapaċità b'kompatibilità aħjar mar-riċerka u l-innovazzjoni fil-
livell reġjonali; jemmen li dan għandu jippermetti l-iżvilupp ta' triq għall-eċċellenza, li 
twassal lil dawn ir-reġjuni biex jipparteċipaw bis-sħiħ fil-QSK, ibbażat fuq il-kwalità u l-
eċċellenza;

5. Jissuġġerixxi li dan l-approċċ il-ġdid jista' jinkludi finanzjamenti tal-attivitajiet immirati 
lejn: il-modernizzazzjoni tal-universitajiet, ix-xiri ta' apparat xjentifiku, it-trasferiment tat-
teknoloġija lokali, sostenn għal impriżi li jkunu għadhom kemm fetħu (start-ups) u lil 
impriżi "spin-off", it-tixrid tar-riżultati tal-proġetti tar-R&Ż&I, iż-żieda fil-kapaċità tal-
programmi għat-taħriġ transnazzjonali għar-riċerkaturi, it-twaqqif ta' ċentri ta' riċerka 
avvanzati, il-bini ta' netwerks ta' eċċellenza u raggruppamenti ta' impriżi (clusters), jew l-
attivitajiet ta' kollaborazzjoni tar-R&Ż&I transreġjonali u suġġetti għal verifiki ta' esperti; 
jemmen li ċerti Azzjonijiet ta' Appoġġ tas-seba' Programm Qafas urew ruħhom ta' suċċess 

1 Ara r-riżoluzzjoni tal-Parlament Ewropew dwar in-Nisa u x-Xjenza, il-paragrafu 2. Testi adottati: 
P6_TA(2008)0221. 

billi laqqgħu l-attivitajiet u għandhom ikunu salvagwardati fil-QSK; 

6. Jistieden lill-Istati Membri jikkunsidraw il-finanzjament tal-KER, Marie Curie jew il-
proposti ta' proġetti ta' kollaborazzjoni li ssodisfaw il-kriterji ta' eċċellenza iżda ma 
jistgħux ikunu ffinanzjati minħabba nuqqas ta' fondi Ewropej;

7. Jenfasizza l-importanza taż-żamma ta' strumenti adegwati ta' appoġġ għall-iżvilupp tal-
kapaċità istituzzjonali tar-reġjuni fil-qasam tal-politika tar-riċerka u l-innovazzjoni, 
minħabba li l-livell reġjonali jirrappreżenta rabta strateġika għall-integrazzjoni effikaċi 
tal-fondi mill-Programm Qafas mal-Fondi Strutturali kif ukoll fid-dawl tar-rabtiet 
b'saħħithom tagħhom mal-impriżi, is-servizzi u ċ-ċentri ta' riċerka u taħriġ lokali;

8. Jitlob li, fid-dawl tal-orjentament futur tal-politika ta' koeżjoni lejn l-Istrateġija 
Ewropa 2020, il-prijorità tal-"innovazzjoni" tkun obbligatorja għar-reġjuni tal-Objettiv 1 u 
l-Objettiv 2, u li din il-prijorità għandha tiġi riflessa fil-finanzjament allokat fil-livelli 
kollha; 

9. Jemmen li l-awtoritajiet lokali u reġjonali għandhom jinkoraġġixxu l-innovazzjoni, 
speċjalment permezz tal-kontinwazzjoni u t-tisħiħ ta' inizjattivi tat-tip 'Reġjuni tal-
Għarfien', 'Laboratorji Ħajjin' u 'Bliet Intelliġenti'; fejn id-dimensjoni territorjali tar-
Riċerka u l-Iżvilupp hija mħeġġa;

10. Jiġbed l-attenzjoni għall-importanza taż-żamma tal-politiki ta' konverġenza, u jitlob lill-
Kummissjoni tiftaħ toroq għall-eċċellenza għal dawk l-Istati Membri u reġjuni li huma 
aktar vulnerabbli f'termini ekonomiċi u soċjali u huma sottorappreżentati fil-Programm 
Qafas, fuq il-bażi tas-saħħa rispettiva tagħhom u skont kriterji effikaċi u ċari li jimmiraw 
għal żieda sostanzjali tal-kapital uman u tal-kapaċità ta' riċerka tagħhom; 

11. Huwa tal-fehma li t-tħabbir ta' kompetizzjoni għall-fondazzjoni ta' ċentri tar-riċerka l-
aktar avvanzati fir-reġjuni żvantaġġati huwa strument adattat għall-iżvilupp taż-Żona 
Ewropea tar-Riċerka; jikkunsidra li l-għoti tal-għajnuna fil-forma ta' kompetizzjoni jżid 
id-dinamiżmu u l-kreattività, li jistgħu jwasslu wkoll f'reġjuni strutturalment dgħajfa 
għall-ħolqien ta' suċċess tas-siti tar-riċerka u t-teknoloġija li jipprovdu xogħlijiet orjentati 
lejn il-futur; jikkunsidra li l-kandidati għall-kompetizzjoni għandhom ikunu timijiet li 
jinkludu istitut tar-riċerka rikonoxxut f'livell internazzjonali u reġjun żvantaġġat kull 
wieħed, u li l-approċċi xjentifiċi sottostanti għall-proposti għall-fondazzjonijiet għandhom 
jiġu indirizzati fuq il-prinċipju tal-eċċellenza; jikkunsudra li fl-istess ħin, ir-reġjun għandu 
jkun meħtieġ li jipprovdi approċċ ġenerali vijabbli għall-bini, pereżempju bl-għajnuna tal-
fondi strutturali u billi joħolqu qafas xieraq, infrastruttura suġġetta għar-riċerka u l-
innovazzjoni;

12. Jirrakkomanda li l-Kummissjoni tanalizza l-possibilità li tistabbilixxi fond komuni għall-
Ewropa kollha finanzjat mill-Fondi Strutturali biex tiġi promossa r-riċerka Ewropea 
f'kollaborazzjoni;

13. Jinsab konvint li l-kredibilità tal-Programm Qafas hija bbażata fuq il-kwalità xjentifika u 
għaldaqstant jikkunsidra l-eċċellenza bħala l-kriterju prinċipali għall-finanzjament tar-
riċerka; ifakkar li n-natura tal-eċċellenza tvarja skont kull tip ta' parteċipant jew in-natura 
stess tal-proġett ta' riċerka u innovazzjoni (il-kriterju tal-eċċellenza għal istitut tar-riċerka 

mhuwiex l-istess bħal dak ta' riċerkatur individwali jew għal SME, u jvarja wkoll bejn 
proġetti fundamentali u proġetti applikati); jisħaq li t-titjib tekniku, l-innovazzjoni, il-
proġetti pilota u l-ħolqien tas-suq għandhom jitqiesu bħala l-kriterji importanti għar-
riċerka industrijali u applikata, meta rilevanti;

14. Jappella għal koordinament u sinerġija aħjar bejn l-istrateġiji ta' riċerka u innovazzjoni 
lokali u reġjonali, nazzjonali u transfruntieri Ewropej, filwaqt li jiġu rispettati l-
ispeċifiċitajiet tal-kuntesti differenti u, fl-istess ħin, jissaħħew il-possibilitajiet ta' 
kumplementarjetajiet u kooperazzjoni bejniethom; jemmen li l-aċċess għall-informazzjoni 
u għall-aħjar prattiki u l-kondiviżjoni tagħhom, iż-żieda fl-isforzi ta' programmazzjoni 
konġunta, regoli u strumenti sempliċi u flessibbli u, meta jkun il-każ, il-konverġenza ma' 
dawn tal-aħħar huwa ta' importanza fundamentali għaż-żieda fl-effikaċja tal-finanzjamenti 
u possibbilment il-kofinanzjamenti;

15. Jinsab konvint li l-Ewropa għandha obbligu tagħmel użu tal-potenzjal kbir tagħha fir-
riċerka, it-teknoloġija u l-innovazzjoni u biex tikkontribwixxi għas-soluzzjonijiet għall-
isfidi globali tas-soċjetà, jiġifieri:

 il-bidliet demografiċi bħala soċjetà li qed tixjieħ fl-Ewropa, inklużi l-mard relatat mal-
età u l-politiki dwar il-familji, popolazzjoni tad-dinja li qiegħda tikber, il-mard 
ittraskurat u n-nutrizzjoni/is-sigurtà alimentari, l-urbanizzazzjoni, il-mobilità, il-
koeżjoni soċjali u l-migrazzjoni,

 it-tranżizzjoni lejn ġestjoni sostenibbli tar-riżorsi skarsi, inlużi l-ilma, l-użu tal-art u l-
ġestjoni tal-ħamrija, il-mitigazzjoni tat-tibdil fil-klima, il-salvagwardja tal-
bijodiversità, l-ekosistemi tal-baħar u l-forestrija, l-enerġiji rinnovabbli u l-effiċjenza 
enerġetika u s-sigurtà enerġetika, il-materja prima essenzjali u riżorsi naturali 
bijoloġiċi u fiżiċi oħrajn;

 bażi ekonomika b'saħħitha, stabbli u ekwa, inkluż l-irkupru ekonomiku, it-titjib tal-
edukazzjoni u tat-taħriġ u tal-għarfien fundamentali u applikat fid-dixxiplini kollha 
mix-xjenzi soċjali għal dawk umanistiċi, permezz ta' oqsma oħra bħax-xjenzi 
bijoloġiċi u mediċi u r-riċerka għas-sigurtà ċivili taċ-ċittadini u tal-infrastruttura, għal 
teknoloġiji ewlenin sabiex jagħtu spinta lill-ekonomija u lill-impjiegi fl-UE;

Jemmen li l-QSK għandu jikkonċentra fuq l-indirizzar ta' dawk l-isfidi tas-soċjetà b'mob 
globali permezz ta' ġabra bbilanċjata ta' strumenti li jkopru l-firxa sħiħa tal-attivitajiet ta' 
edukazzjoni, taħriġ, riċerka u innovazzjoni;

16. Ifakkar fl-importanza li tiġi garantita l-kontinwità tal-istrumenti li rnexxew bejn il-
Programm Qafas u l-QSK, partikolarment fil-programmi ta' kollaborazzjoni; jistieden lill-
Kummissjoni tivvaluta fi żmien xieraq l-effikaċja tal-istrumenti eżistenti favur il-ksib tal-
objettivi politiċi speċifiċi u tadatta dawk b'effikaċja jew b'kontribut partikolari mhux 
murija biċ-ċar;

17. Jitlob sabiex titwettaq verifika indipendenti, pereżempju mill-Qorti Ewropea tal-Awdituri 
flimkien mal-qrati nazzjonali tal-awdituri, dwar l-effikaċja tan-nefqa pubblika fuq ir-
riċerka mill-Istati Membri, l-UE u l-awtoritajiet lokali;

18. Jistieden lill-Kummissjoni ssaħħaħ il-viżibilità tal-valur miżjud tal-UE fir-riċerka u l-
innovazzjoni;

19. Jappella għal sforz konġunt pubbliku u privat f'livell Ewropew u nazzjonali biex jintlaħaq 
l-objettiv Ewropew ta' 3 % tal-PDG fin-nefqa għar-R&Ż; jistieden lill-Istituzzjonijiet tal-
UE u lill-Istati Membri jaqblu mill-aktar fis dwar pjan direzzjonali speċifiku bil-għan li 
dan l-objettiv jintlaħaq;

20. Jenfasizza li għandhom isiru sforzi biex l-infiq fi ħdan il-QSK jiġi allinjat kemm jista' 
jkun mal-objettivi politiċi predominanti skont l-istrateġija Ewropa 2020; jappella għal 
koordinament ċar mal-inizjattivi l-ġodda, bħall-Unjoni tal-Innovazzjoni u Proġetti 
Emblematiċi rilevanti oħrajn;

21. Ifakkar li l-finanzjamenti futuri tar-riċerka u innovazzjoni għandhom iservu l-objettiv tat-
tlestija tal-KER billi jinħolqu aktar sinerġiji u kooperazzjoni aħjar bejn id-diversi politiki 
R&Ż&I u l-programmi ta' finanzjament fost l-UE, l-Istati Membri u l-awtoritajiet lokali;

Lejn Qafas Strateġiku Komuni ġdid (QSK)

22. Jenfasizza l-fatt li fil-qalba tal-QSK għandu jkun hemm l-idea li n-natura u l-kobor 
differenti tal-proġetti tar-R&Ż&I, flimkien mal-moltepliċità tal-iskemi ta' finanzjament, 
għandhom ikunu organizzati b'tali mod li l-koerenza, ir-rappreżentanza wiesgħa, il-
koordinament, is-semplifikazzjoni u l-komplementarjetà jkunu garantiti u jinfetħu toroq 
għall-eċċellenza;

23. Jinnota li, sabiex ir-riċerkaturi kollha jkunu jistgħu jieħdu sehem fi proġetti tal-QSK, ir-
regoli amministrattivi li jkopru l-proċeduri għall-kuntratti għandhom iqisu r-regoli 
nazzjonali differenti dwar l-universitajiet u ta' ċentri ta' riċerka; jisħaq b'mod partikolari 
fuq il-fatt li l-mekkaniżmu ta' kofinanzjament ma għandux jopera askapitu tal-
universitajiet u tal-istituti ta' riċerka, u fl-ebda ċirkostanzi ma għandhom l-universitajiet 
jitpoġġew fi żvantaġġ meta mqabbla ma' atturi oħrajn; 

24. Jistieden lill-Kummissjoni tistabbilixxi sistema sempliċi u aċċessibbli biex taċċelera l-
innovazzjoni, tinvesti fi proġetti tar-R&Ż&I intiżi li jiġġieldu l-isfidi tas-soċjetà l-kbar u 
jkollha approċċ verament olistiku li jikkonċentra fuq id-diversi fażijiet kruċjali tal-
innovazzjoni u tal-katina ta' valur (mill-fornitur tal-materjali sal-prodotti tal-utent finali);

25. Jinsab konvint li l-kompiti differenti fi ħdan il-QSK għandhom jiġu ttrattati separatament 
iżda f'koordinament u fi sħubija ma' xulxin: l-Istitut Ewropew tal-Innovazzjoni u t-
Teknoloġija (EIT) għandu jopera l-aktar bħala netwerk tal-Komunitajiet ta' Għarfien u 
Innovazzjoni (KICs); il-partijiet relatati mal-innovazzjoni tal-Programm ta' Qafas għall-
Kompetittività u l-Innovazzjoni (CIP) għandhom jikkonċentraw fuq is-saħħa tagħhom 
favur l-appoġġ għall-SMEs innovattivi; il-Programm Qafas li jmiss għandu jħaddan ir-
riċerka fit-totalità tagħha; u l-fondi strutturali/ta' koeżjoni għandhom jintużaw 
f'kooperazzjoni aktar mill-qrib u b'mod iktar immirat, iżda miżmuma separati; huwa tal-
fehma li l-proġetti ta' kollaborazzjoni għandhom jibqgħu s-sinsla tal-QSK;

26. Jenfasizza l-ħtieġa li tittejjeb il-flessibilità tal-qafas strateġiku komuni, mhux biss ħalli l-
approprjazzjonijiet ikunu jistgħu jiċċaqalqu bejn il-kapitoli u s-sejħiet individwali, iżda 

wkoll biex il-QSK jkun flessibbli biżżejjed biex jippermetti li l-appropprjazzjonijiet jiġu 
allokati biex jiġu sodisfatti l-isfidi tas-soċjetà ewlenin li joħorġu matul il-perjodu tal-baġit;

27. Jappella għal definizzjoni ċara tas-sistemi ta' finanzjament kumplessivi u għal 
integrazzjoni aktar mill-qrib tar-riċerka, l-edukazzjoni u l-innovazzjoni; billi l-politika 
R&Ż&I Ewropea toħloq valur miżjud Ewropew, u bil-għan li jintlaħqu l-objettivi ta' 
Ewropa 2020, jitlob l-irduppjar mill-2014 tal-baġit tal-programmi tar-riċerka u 
innovazzjoni tal-UE għall-perjodu ta' finanzjament li jmiss (għajr għall-baġit destinat 
għar-R&Ż&I fi ħdan il-Fondi Strutturali u l-BEI) bħala r-risposta xierqa għall-kriżi 
ekonomika attwali u għall-isfidi kondiviżi l-kbar; jemmen li żieda fil-baġit għar-riċerka 
pubblika għandha timmira li tagħti benefiċċji aktar estiżi għas-soċjetà kif ukoll 
kompetittività mtejba; ifakkar fil-ħtieġa li jissaħħaħ u jiġi żviluppat ir-rwol tal-istrumenti 
tal-UE favur ir-R&Ż&I, anki permezz ta' kooperazzjoni aktar mill-qrib mal-BEI, sabiex il-
proċeduri għall-aċċess għall-finanzi jiġu semplifikati; jissuġġerixxi, għaldaqstant, mudell 
organizzattiv ġdid ibbażat fuq tliet livelli differenti ta' finanzjament immirati għall-
istabilità u l-konverġenza:

L-ewwel livell: bini tal-kapaċitajiet u infrastruttura

28. Dan il-livell għandu jkopri l-fondi tal-UE assoċjati mal-infrastrutturi (fis-sens 
aktar ġenerali, inkluż dawk istituzzjonali) u l-bini tal-kapaċitajiet;

29. L-iskema tal-finanzjament f'dan il-livell tinkludi l-parti tal-Programm Qafas 
dwar il-Programm "Kapaċitajiet" u l-inizjattivi "Marie Curie", il-komponenti 
Ewropej tal-finanzjament ta' infrastrutturi u proġetti ta' riċerka, l-aċċess għas-self 
tal-BEI (li jkopri proġetti 'l fuq minn EUR 50 miljun u l-RSFF), l-għotjiet 
assoċjati mal-komponenti msemmija hawn fuq tal-Programm Qafas, u l-
kooperazzjoni mal-Fondi Strutturali assoċjati mal-infrastruttura;

30. Jitlob biex jissaħħaħ ir-rwol ta' Ċentru Konġunt għar-Riċerka (JRC) bħala 
fornitur intern tal-analiżi xjentifika u ekonomika għall-politika tal-iżvilupp 
f'konformità mal-istrateġija Ewropa 2020; 

31. Jisħaq li fil-futur proġetti Ewropej ta' investiment fuq skala kbira (ITER, Galileo 
u l-Monitoraġġ Globali tal-Ambjent u s-Sigurtà (GMES)) għandhom jiġu 
finanzjati barra mill-ambitu tal-Programm Qafas u b'hekk jinħolqu linji baġitarji 
awtonomi għalihom, bil-għan li tiġi garantita struttura trasparenti u affidabbli ta' 
finanzjament u jiġi kkontrollat u limitat il-potenzjal tagħhom tal-qbiż tal-
ispejjeż; jissuġġerixxi li dawn għandhom ikunu parzjalment finanzjati mill-ħruġ 
ta' project bonds mill-BEI;

32. Jenfasizza r-rwol ċentrali tal-infrastrutturi ta' riċerka fuq skala kbira għall-
iżvilupp taż-ŻER u jitlob li l-finanzjamenti kumplessivi tal-UE disponibbli 
għall-infrastrutturi ta' riċerka jiżdiedu, speċjalment fejn hemm l-akbar lok għal 
valur miżjud Ewropew, għall-estensjoni tal-finanzjamenti wara l-fażi ta' 
preparazzjoni u għall-garanzija ta' aċċess miftuħ u bbażat fuq l-eċċellenza 
għalihom;

It-tieni livell: riċerka, potenzjal, kollaborazzjoni u konsolidament

33. Dan il-livell għandu jkun iddedikat għar-riċerka ġenerali, kemm fundamentali 
kif ukoll applikata, inklużi x-xjenzi soċjali u umanistiċi; il-parteċipanti fil-
koordinament huma prinċipalment l-universitajiet u ċ-ċentri/istituti ta' riċerka; 
is-settur industrijali, partikolarment l-SMEs, u l-organizzazzjonijiet innovattivi 
mingħajr skop ta' lukru għandhom jitħeġġew jipparteċipaw u jikkooperaw mal-
istituzzjonijiet akkademiċi u maċ-ċentri ta' riċerka pubbliċi u jaġixxu bħala 
koordinaturi, jekk ikun il-każ; dan il-livell jirrappreżenta l-akbar sehem tal-
Programm Qafas u għandu jkun immirat lejn l-iżvilupp tal-bażi xjentifika 
b'saħħitha kemm fir-riċerka fundamentali kif ukoll f'dik applikata li hi meħtieġa 
biex tingħata spinta lill-innovazzjoni;

34. It-termini ewlenin huma oriġinalità u rilevanza tal-idea, kwalità u potenzjal 
għall-eċċellenza xjentifika u valur miżjud tal-proġetti, fosthom riċerka b'riskju 
għoli u proġetti dwar "innovazzjoni mhux teknoloġika u innovazzjoni soċjali"; 
il-pjan tan-negozju u l-potenzjal tas-suq huma fatturi pożittivi li għandhom 

ikunu kkunsidrati iżda mhux neċessarjament kundizzjonijiet għall-
approvazzjoni;

35. L-iskema ta' finanzjament f'dan il-livell hija koperta mis-sistema ta' għotjiet tal-
Programm Qafas tal-UE u mill-kooperazzjoni mal-Fondi Strutturali assoċjati 
mar-R&Ż&I; is-sinerġija ta' dawn iż-żewġ sorsi ta' finanzjament u s-
semplifikazzjoni tal-interazzjonijiet bejn il-proġetti finanzjati mill-Unjoni 
Ewropea u l-korpi esterni ta' finanzjament jafu jkunu pożittivi; l-għotjiet 
għandhom ikunu primarjament immirati għall-istituti ta' riċerka pubbliċi u 
privati u għall-SMEs innovattivi;

36. Jappella għal skema tal-finanzjament aktar flessibbli sabiex it-tema tal-
Kooperazzjoni tkun aktar attraenti għall-SMEs, fejn l-SMEs ikunu kapaċi 
jingħaqqdu mal-proġetti ta' kollaborazzjoni matul l-implimentazzjoni tal-proġetti 
fejn ikun possibbli u linja baġitarja miftuħa għal dan għandha tkun disponibbli 
għall-proġett; jemmen li b'dan il-mod l-SME tista' tara l-opportunitajiet b'mod 
aktar ċar peress li ż-żmien minn mindu tidħol għal proġett sal-kisba tar-riżultati 
fis-suq jiqsar;

37. Ifakkar li l-Kunsill Ewropew għar-Riċerka (KER) ħalla l-frott fil-promozzjoni 
tal-eċċellenza xjentifika u rriżulta f'element ta' rinforz taż-ŻER; jappella għal 
aktar titjib tal-istrutturi u tal-mekkaniżmi taż-ŻER u spinta lill-istrumenti tiegħu; 
jisħaq fuq il-bżonn li jiżdied konsiderevolment il-proporzjon tal-baġit iddedikat 
għall-għotjiet kemm għar-riċerkaturi kif ukoll għar-riċerkaturi nisa, u lir-
riċerkaturi minn SMEs innovattivi (kemm gruppi ta' riċerka kif ukoll individwi), 
u anki li jissaħħew l-azzjonijiet u l-inizjattivi 'Marie Curie' b'hekk tissaħħaħ il-
mobilità (bl-introduzzjoni tal-"ħames libertà" tal-għarfien), l-avvanzament fil-
karriera u l-kollaborazzjoni bejn id-dinja akkademika, l-istituti ta' riċerka 
pubbliċi u l-industrija, kif ukoll l-aċċess għall-infrastrutturi ta' riċerka ewlenin; 
jistieden lill-industrija ssir aktar involuta fil-programmi ta' riċerka tad-dottorati u 
postdottorati; jappella għall-implimentazzjoni tal-miżuri meħtieġa għall-
garanzija ta' kundizzjoni deċenti ta' xogħol għall-ħaddiema xjentifiċi fl-UE, biex 
l-Ewropa ssir aktar attraenti fuq livell internazzjonali għar-riċerkaturi, b'hekk jiġi 
miġġieled l-eżodu ta' speċjalisti u tinkiseb l-eċċellenza fl-Ewropa;

38. Jenfasizza li l-mobilità tar-riċerkaturi fl-Ewropa għandha tingħata l-prijorità u 
jappella għal tisħiħ tal-miżuri (trasferibbiltà tal-pensjoni u tad-dispożizzjonijiet 
dwar is-sigurtà soċjali, ir-rikonoxximent reċiproku tal-kwalifiki professjonali, il-
miżuri ta' rikonċiljazzjoni bejn il-ħajja privata u dik professjonali u vawċers ta' 
riċerka li jsegwu lir-riċerkaturi li jmorru fi Stat Membru ieħor) li sejrin 
jikkontribwixxu għall-mobilità tar-riċerkaturi Ewropej, jgħinu jrażżnu l-eżodu ta' 
mħuħ u jagħmlu l-prospettiva ta' karriera fil-qasam tar-riċerka fl-UE aktar 
attraenti; jitlob l-introduzzjoni ta' komponent ta' mobilità fl-għotjiet tal-KER fejn 
ikun il-każ; jistieden lill-Kummissjoni u lill-Istati Membri biex jintensifikaw l-
isforz tagħhom biex jintlaħaq malajr ir-rikonoxximent reċiproku ta' kurrikula 
akkademiċi;

39. Jemmen li hemm aktar potenzjal għall-estensjoni tal-ambitu tal-kunċett tal-KER 



RR\876566MT.doc 13/50 PE464.836v02-00

MT

għal proġetti ta' riċerka kollaborattiva u multidixxiplinari, sakemm dawn 
iżommu natura minn isfel għal fuq u l-eċċellenza xjentifika tinżamm bħala l-
kriterju ta' selezzjoni ewlieni;

40. Jilqa' b'sodisfazzjon il-progress kontinwu lejn parteċipazzjoni bilanċjata ta' rġiel 
u nisa fil-Programm Qafas; jaqbel li l-miżuri li jagħtu spinta lill-parteċipazzjoni 
tan-nisa għandhom jiġu rrinforzati tul iċ-ċikli tal-ħajja tal-proġett u li l-
Kummissjoni għandha ssaħħaħ l-approċċ tagħha biex tippromovi x-xjenzjati nisa 
u għandha timmira li tistieden lill-Istati Membri biex isolvu d-differenzi bejn is-
sessi, b'attenzjoni partikolari biex jingħelbu l-ostakli speċifiċi għall-ġeneru; 
jenfasizza li għandu jintlaħaq l-objettiv li n-nisa jipparteċipaw fil-kumitati tal-
programmi u dawk konsultattivi b'rata ta' 40 %; jistieden lill-Kummissjoni 
tistabbilixxi, flimkien mal-Istitut Ewropew għall-Ugwaljanza bejn is-Sessi, Pjan 
ta' Azzjoni fil-qasam tal-Ġeneru b'indikaturi u objettivi relatati mal-ġeneru u 
tissorvelja l-implimentazzjoni tiegħu;

41. F'konformità mal-integrazzjoni tas-sessi, jisħaq fuq il-ħtieġa li r-riċerkaturi fil-
livelli kollha jingħataw l-opportunità li jipposponu l-bidu tal-għotja jew li 
jissospendu x-xogħol fuqha, għal raġunijiet ta' liv tal-maternità, liv tal-paternità 
jew liv tal-ġenituri, fir-rigward tal-proġetti fejn dan huwa possibbli, u li jkollhom 
l-għażla li jestendu l-validità tal-ftehim tal-għotja, għall-istess raġunijiet, fir-
rigward ta' proġetti fejn iż-żmien mhux essenzjali; jistieden lill-Istati Membri 
joffru dawn l-għażliet lir-riċerkaturi;

42. Jenfasizza li għall-implimentazzjoni sħiħa taż-Żona Ewropea tar-Riċerka (ŻER) 
huma meħtieġa miżuri leġiżlattivi li jiżguraw il-parteċipazzjoni tal-atturi tal-UE 
kollha fil-programmi nazzjonali, filwaqt li jinfetħu għal kulħadd is-sejħiet għall-
offerti kollha mill-Istati individwali u jittieħdu provvedimenti għall-
armonizzazzjoni tar-regoli, il-proċeduri, il-kuntratti u l-kriterji ta' valutazzjoni;

It-tieni livell: is-suq u l-innovazzjoni orjentati lejn objettivi komuni 

43. Dan il-livell għandu jirrigwarda l-iżvilupp u t-trawwim tal-adozzjoni mis-suq ta' 
prodotti u servizzi innovattivi u l-ġenerazzjoni tal-benefiċċji pubbliċi; l-
industrija, speċjalment l-SMEs innovattivi, tiżvolġi rwol essenzjali fl-iżvilupp ta' 
prodotti u servizzi ġodda;

44. Fid-dawl tal-ħtieġa li ż-żgħażagħ jiġu mħeġġa jipparteċipaw f'attivitajiet ta' 
riċerka u ta' innovazzjoni u li l-imprendituri żgħażagħ jiġu mħeġġa 
jikkontribwixxu f'attivitajiet R&Ż&I u jużaw ir-riżultati għall-iżvilupp 
ekonomiku u soċjali tal-komunitajiet lokali u reġjonali tagħhom, jitlob lill-
Kummissjoni u lill-Istati Membri jkomplu l-programm Erasmus għall-
imprendituri żgħażagħ, fil-kuntest tal-qafas ta' finanzjament multiannwali fil-
futur u biex jiżdied il-finanzjament allokat għal dan il-programm;

45. Jirrikonoxxi li għandu jingħata attenzjoni partikolari lill-involviment tal-SMEs 
biex jisfruttaw ideat u opportunitajiet ġodda b'mod flessibbli u effikaċi hekk kif 
dawk jinqalgħu, b'hekk jinfetħu toroq ġodda għall-innovazzjoni; jenfasizza li 
definizzjoni speċifika tas-settur tal-SMEs hija kundizzjoni għall-parteċipazzjoni 

tagħhom fil-QSK; jinnota, barra minn hekk, li s-suċċess tal-attivitajiet ta' 
innovazzjoni jiddependi wkoll mill-ħiliet u l-esperjenza tal-persunal maniġerjali;

46. Jenfasizza l-bżonn ta' titjib tal-aċċess lokali u Ewropew tal-SMEs għas-servizzi 
tar-riċerka u innovazzjoni; huwa tal-fehma li programmi ta' suċċess, bħal 
Eurostars, kisbu esperjenza importanti fl-għoti ta' rispons għall-bżonnijiet ta' 
kumpaniji innovattivi, u għalhekk għandhom jiġu msaħħa; jappella għal sforzi 
fil-livelli kollha bl-għan li jinġiebu soluzzjonijiet innovattivi għall-bżonnijiet 
speċifiċi tas-settur pubbliku, billi impriżi żgħar jieħdu sehem f'kompetizzjonijiet 
għal ideat li jwasslu għal kuntratti ta' żvilupp ta' żmien qasir;

47. L-iskema ta' finanzjament f'dan il-livell hija koperta mill-finanzjament tal-UE 
pprovdut permezz tal-EIT, finanzjament assoċjat mas-CIP, l-aċċess għat-titjib 
tal-kreditu min-naħa tal-FEI, self speċifiku tal-BEI (prinċipalment proġetti ta' 
inqas minn EUR 50 miljun), u l-kooperazzjoni mal-Fondi Strutturali assoċjati 
mal-imprenditorjalità; madankollu l-finanzjament tal-politika tal-innovazzjoni 
tal-UE għandu lakuna: strumenti ta' finanzjament xierqa li jikkorrispondu għall-
ispeċifiċitajiet tal-SMEs; jemmen li ż-ŻER tista' tislet ħafna benefiċċju mill-
ħolqien, wara konsiderazzjoni xierqa tal-valutazzjoni tal-impatt, ta' Programm 
tal-UE dwar l-SMEs, maħsub bħala fergħa speċjalizzata tal-BEI iddedikata 
totalment għall-proġetti ta' innovazzjoni tal-SMEs;

48. Ifakkar li l-Istitut Ewropew tal-Innovazzjoni u t-Teknoloġija wera ruħu ta' 
suċċess u rriżulta f'element ta' rinforz taż-Żona Ewropea tar-Riċerka; enfasizza l-
ħtieġa ta' attenzjoni aktar immirata għall-KICs u konsegwentement netwerk 
aktar konċentrat b'baġit iżgħar, li jippermetti wkoll aktar parteċipazzjoni tal-
SMEs minħabba spejjeż tal-kontribuzzjoni annwali aktar baxxi; jemmen li dawn 
il-KICs iżgħar jistgħu joħolqu punt fokali uniku fl-UE bħala punt ta' laqgħa 
għax-xjenzjati mill-UE kollha sabiex ikun hemm kompetizzjoni aħjar fis-suq 
globali; 

49. Bil-għan li tkompli tiżdied il-parteċipazzjoni tal-SMEs fil-programmi, jemmen li 
xi strumenti u azzjonijiet ta' finanzjament għandhom jiġu kkunsidrati: 

 self b'rata ta' mgħax baxxa, li jiġi rimborżat f'każ ta' suċċess, għajr għall-
ispejjeż amministrattivi; 

 sforzi biex jingħata finanzjament komprensiv lill-SMEs (b'mod partikolari fil-
fażi seed u ta' start-up) li jkopri ċ-ċiklu ta' innovazzjoni sħiħ, inkluż għall-
aċċess għas-servizzi u għall-konsulenza fil-qasam tar-R&Ż; 

 l-RSFF li għandu jkun applikat b'tali mod li l-għoti ta' finanzjamenti iżgħar 
ikun possibbli permezz ta' intermedjarji nazzjonali; 

 aċċess iktar faċli għall-kapital ta' riskju;
 aktar parteċipazzjoni tal-SMEs fl-iffissar tal-aġendi tar-riċerka;

50. Jitlob biex jiġu ttestjati metodi ġodda u innovattivi ta' finanzjament, bħal ma 
huma l-bonds ta' proġetti tal-UE u l-vawċers għall-innovazzjoni tal-UE, li 

jippermettu lill-impriżi jużaw dawk ir-riżorsi direttament f'ċentri ta' riċerka 
akkreditati; dawn il-vawċers ma għandhomx ikunu suġġetti għall-irrappurtar tal-
ispejjeż għaliex l-użu tagħhom ikun iċċertifikat miċ-ċentri fejn jintefqu l-
vawċers; l-akkreditament taċ-ċentri tista' titwettaq fuq bażi nazzjonali jew 
reġjonali u tiġi vvalidata minn korp Ewropew, pereżempju l-JRC; huwa tal-
opinjoni li l-kontribut tal-JRC għall-innovazzjoni fil-Programm Qafas għandu 
jinkludi kooperazzjoni miżjuda mal-industrija;

51. Jilqa' b'sodisfazzjon il-programm tal-UE għar-Riċerka għall-Innovazzjoni għan-
Negozji ż-Żgħar (SBIR) li l-għan tiegħu huwa li jiġu identifikati l-isfidi tas-
settur pubbliku li huma orjentati lejn it-teknoloġija u jiffinanzja l-proġetti tar-
R&Ż biex jiġu żviluppati soluzzjonijiet ġodda għall-problemi kemm qodma kif 
ukoll dawk emerġenti;

*****

52. Huwa tal-fehma li mhux l-innovazzjoni kollha hija bbażata fuq ir-riċerka u li mhux ir-
riċerka kollha għandha l-innovazzjoni bħala l-objettiv tagħha; jemmen, b'konsegwenza ta' 
dan, li r-riorganizzazzjoni proposta għandha tkopri l-firxa kollha tal-attivitajiet marbuta 
mal-innovazzjoni, mill-kunċett sat-tqiegħed fis-suq, inkluża l-innovazzjoni ekoloġika, 
soċjali u dik mhux ta' natura teknoloġika; jemmen li dan għandu jinkludi l-promozzjoni ta' 
prattiki innovattivi (bħal akkwist pubbliku innovattiv u prekummerċjali, premjijiet ta' 
inkoraġġiment, politiki dwar id-drittijiet tal-proprjetà intellettwali u  inizjattivi tas-suq 
pilota) u l-aġevolazzjoni tat-tixrid wiesa' tagħhom; ifakkar li l-istandardizzazzjoni 
għandha tiġi kkunsidrata fl-indirizzar tal-isfidi l-kbar u fl-iffurmar tal-oqsma prijoritarji 
tal-QSK, iżda ma għandhiex tkun strument jew attività separati ġodda;

53. Jinnota s-suċċess tas-CIP s'issa u jenfassiza l-importanza vitali li l-programm jitkompla u 
jkun hemm espansjoni ulterjuri, b'mod partikolari sabiex jissaħħu l-SMEs innovattivi 
bħala l-mutur tal-ekonomija Ewropea;

54. Jenfasizza, madankollu, li parti mill-istrumenti tas-CIP jistgħu jissarrfu fl-estensjoni 
awtomatika tal-programm qafas futur biex b'hekk jippermettu li jitkomplew il-proġetti 
Ewropej ta' riċerka u innovazzjoni; huwa tal-fehma li t-teknoloġija żviluppata fi ħdan il-
proġetti tal-programm qafas tista' tiġi estiża għall-proġetti innovattivi:

– tixrid tal-użu tagħhom f'diversi setturi industrijali u tas-servizzi,

– tnedija ta' applikazzjonijiet addizzjonali f'oqsma relatati jew kumplementari;

55. Ifakkar li n-natura ferm kompetittiva tal-ħidma xjentifika, ta' riċerka, teknoloġika u ta' 
innovazzjoni u ż-żamma tal-bini tal-kapaċità xjentifika u innovattiva fuq skala lokali 
jiddependu mill-eżistenza ta' ċertu livell ta' duplikazzjoni u frammentazzjoni, li mingħajru 
r-riċerka f'kollaborazzjoni tiddgħajjef.

56. Jenfasizza li sabiex l-investiment privat jinġibed b'mod aktar effikaċi u sabiex ikun żgurat 
li r-riċerka u l-iżvilupp jikkontribwixxu bl-aktar mod effikaċi għat-titjib tal-kompetittività 
Ewropea, għandhom jittieħdu miżuri xierqa fil-Programm Qafas biex jiġi stabbilit qafas 
regolatorju b'saħħtu u effiċjenti għall-protezzjoni tad-drittijiet tal-proprjetà intellettwali fi 

stadju bikri tal-proċess ta' riċerka;

57. Jinkoraġġixxi bil-qawwa l-implimentazzjoni ta' programmi ta' taħriġ għall-parteċipanati 
potenzjali kollha, partikolarment dwar l-applikazzjoni tar-regoli tal-ġestjoni, u jistieden 
lill-Kummissjoni tiżviluppa kriterji għall-għażla, evalwazzjoni u valutazzjoni ta' proġetti 
ta' taħriġ, u tqis, fost affarijiet oħra, it-triq lejn l-eċċellenza; iħeġġeġ lill-Kummissjoni 
tieħu approċċ proattiv biex tgħin lill-entitajiet pubbliċi, speċjalment dawk stabbiliti fi Stati 
Membri sottorappreżentati, itejbu s-sistema ta' ġestjoni tagħhom permezz ta' 
valutazzjonijiet u toħroġ rakkomandazzjonijiet għal dawk l-entitajiet biex itejbu l-
applikazzjonijiet tal-finanzjamenti u l-ġestjoni tal-proġetti tagħhom;

58. Itenni li s-semplifikazzjoni tal-ġestjoni tal-finanzjamenti Ewropej għar-riċerka teħtieġ 
bidla radikali; jemmen li element fundamentali fis-semplifikazzjoni huwa l-bidla mill-
approċċ attwali bbażat fuq il-kontroll għal wieħed ibbażat fuq il-fiduċja u tolleranti għar-
riskju, li jkun ta' ġid partikolari għall-SMEs; jitlob l-implimentazzjoni tal-miżuri ta' 
semplifikazzjoni identifikati kollha fil-QSK l-ġdid, inkluż marġni addizzjonali tar-riskju 
tollerabbli ta' żball, aċċettazzjoni usa' ta' prattiki ta' kontabilità komuni, l-użu ta' somom 
f'daqqa u rati fissi (fuq bażi volontarja), semplifikazzjoni tal-applikazzjoni u tal-proċeduri 
kuntrattwali u r-regoli dwar il-prefinanzjament u l-eliġibilità tal-kostijiet, tnaqqis 
konsiderevoli tar-rekwiżiti ta' rappurtar finanzjarju u xjentifiku, tqassir taż-żmien sal-
kuntratt għal massimu ta' 6 xhur u tnaqqis sinifikanti taż-żmien sal-għoti u taż-żmien sal-
ħlas u aktar flessibilità għall-parteċipanti fil-mod kif jorganizzaw u jmexxu l-proġetti 
tagħhom u jagħżlu s-sħab tagħhom; 

59. Huwa konvint li s-semplifikazzjoni għandha twassal għal tnaqqis tat-tgħaqqid ta' rati ta' 
finanzjament u metodi ta' kalkolu tal-ispejjeż indiretti ta' skemi ta' finanzjament mingħajr, 
iżda ma tiġi abolita d-differenzjazzjoni li tappika għall-universitajiet, l-organizzazzjonijiet 
ta' riċerka u l-industrija;

60. Jirrakkomanda d-definizzjoni ta' ġabra ristretta ta' regoli u prinċipji (amministrattivi, 
finanzjarji u organizzattivi) komuni li jiġu interpretati faċilment u jkunu japplikaw għall-
programmi u l-istrumenti kollha tal-UE fil-qasam tar-R&Ż&I;

61. Jistieden lill-Kummissjoni u lill-Istati Membri jagħmlu l-aċċess għall-programmi ta' 
riċerka Ewropej aktar faċli, pereżempju billi jwaqqfu punt ta' kuntatt uniku, jistabbilixxu 
prinċipju skont liem "proġett wieħed, dokument wieħed' u jwaqqfu forum għall-iskambu 
tal-aħjar prassi; f'dan ir-rigward, itenni l-bżonn ta' punt ta' dħul uniku aċċessibbli aktar 
faċilment għall-konsulenza u għall-appoġġ finanzjarju favur il-parteċipanti potenzjali; 
jikkritika n-nuqqas attwali ta' trasparenza u informazzjoni fir-rigward tal-proposti 
imminenti għal proġetti ta' riċerka bil-konsegwenza li r-riċerkaturi u l-istituti ma jkunux 
jistgħu jħejju ruħhom sewwa u għaldaqstant il-parteċipazzjoni tagħhom tkun imxekkla;

62. Jiġbed l-attenzjoni għall-fatt li politika koerenti favur il-ħolqien ta' soċjetà Ewropea 
bbażata fuq l-għarfien timplika tisħiħ tar-rabtiet bejn l-edukazzjoni, ir-riċerka u l-
innovazzjoni; jenfasizza li l-QSK għandu jindirizza u jintegra l-katina tal-għarfien kollha 
kemm hi permezz, pereżempju, tal-iżvilupp tal-infrastruttura, l-istandardizzazzjoni, il-
programmi ta' taħriġ u l-miżuri favur teknoloġiji ewlenin; jinkoraġġixxi l-kollaborazzjoni 
kollha bejn l-universitajiet, l-impriżi, l-istituti ta' riċerka u jemmen li t-trasferiment tal-
ħiliet u tat-teknoloġija jirrappreżenta komponent vitali; jitlob il-forniment ta' strumenti 

prattiċi għat-trawwim tat-trasferiment tat-teknoloġija mir-riċerka għall-applikazzjoni 
industrijali, kemm fis-settur tar-servizzi kif ukoll f'dak tal-manifattura;

63. Jitlob li jkun hemm parteċipazzjoni aktar b'saħħitha bejn il-gvernijiet bħala parti mill-
Miżuri ta' Programmazzjoni Konġunta, li jsaħħu l-kooperazzjoni fir-riċerka, l-iżvilupp u l-
innovazzjoni fl-Ewropa kollha;

64. Huwa u jiġbed l-attenzjoni fuq l-importanza tal-Inizjattivi Teknoloġiċi Konġunti (ITK) u 
fuq  il-Pjattaformi Teknoloġiċi Ewropej (PTE), jirrakkomanda li jiġi offrut qafas komuni 
speċifiku għall-PPPs kollha, b'kundizzjonijiet komuni ċari u semplifikati, b'separazzjoni 
ċara tar-rwol tas-settur privat minn dak tas-settur pubbliku; jenfasizza l-ħtieġa li jittieħdu 
miżuri effikaċi biex jittejbu t-trasparenza u l-aċċess miftuħ għal dawn l-istrumenti min-
naħa tal-SMEs u tas-settur tar-riċerka pubbliku; jistieden lill-Kummissjoni twettaq analiżi 
fil-fond tas-sitwazzjoni aġġornata, l-impatt u r-rilevanza tad-diversi formati tal-PPPs 
attwalment operattivi qabel il-konsolidament jew is-sostenn tal-istabbiliment ta' oħrajn 
ġodda, bil-għan li titjieb il-governanza biex tiggarantixxi involviment aħjar ta' varjetà 
akbar ta' partijiet interessati kemm fl-iffissar tal-aġenda tar-riċerka kif ukoll fil-garanzija 
ta' aċċess għall-ġodda; huwa wkoll konvint li dawk l-istrumenti għandhom ikunu ggwidati 
b'mod ċar minn objettivi prijoritarji pubbliċi (filwaqt li jiġu valutati r-riżultati f'termini 
soċjali u tas-sostenibilità) u jkunu kapaċi jimmobilizzaw investimenti privati ġenwini;

65. Jenfasizza li l-QSK għandu jkun mekkaniżmu ta' finanzjament attraenti kemm għall-atturi 
tas-settur privat kif ukoll pubbliku (fosthom NGOs u organizzazzjonijiet tas-soċjetà 
ċivili); jemmen li l-parteċipanti kollha fi proġetti R&Ż&I ta' impatt għoli u l-PTE 
għandhom jiżvolġu rwol fit-taħdidiet dwar l-iffissar tal-prijoritajiet u jkollhom aċċess 
għall-infrastrutturi ta' riċerka;

Linji gwida għall-Programm Qafas li jmiss

66. Huwa favorevoli għal approċċ ibbażat fuq ix-xjenza u jappella li jiġi adottat atteġġjament 
ibbażat fuq il-fiduċja u fil-konfront tar-riċerkaturi u atteġjament b'aktar tolleranza tar-
riskju fir-rigward tal-parteċipanti fil-fażijiet kollha tas-sistema ta' finanzjament, inklużi l-
valorizzazzjoni tax-xjenza u l-innovazzjoni;  jitlob mudell ta' finanzjament għar-riċerka 
akkademika fil-Programm Qafas li jmiss;

67. Jemmen li l-QSK ma għandux ikun limitat b'mod li jiffoka biss fuq l-innovazzjoni li hija 
mmexxija mir-riċerka jew li hija bbażata fuq it-teknoloġija, iżda li għandu jappoġġja sorsi 
differenti ta' innovazzjoni; jinnota li ħafna kumpaniji – speċjalment SMEs – jużaw sorsi 
oħra ta' innovazzjoni bħal klijenti, swieq, utenti u, mhux inqas, impjegati, u li din il-forma 
ta' innovazzjoni hija spiss ta' natura aktar prattika u li tiffoka fuq is-soluzzjoni ta' 
kwistjonijiet problematiċi speċifiċi relatati ma' proċessi, servizzi jew prodotti, billi s-
soluzzjonijiet proposti jinsabu spiss mill-impjegati li huma l-eqreb il-proċess produttivi, 
is-swieq u l-klijenti; jemmen li l-UE, għalhekk, għandha ssaħħaħ l-innovazzjoni li hija 
orjentata lejn il-prattika u li mmexxija mill-impjegati;

68. Iħeġġeġ lill-Kummissjoni tiggarantixxi l-ispejjeż ġenerali fl-ambitu ta' HORIZON 2020 
ikunu riveduti; jitlob lill-Kummissjoni, għalhekk, tanalizza liema perċentwal 
jirrappreżenta l-ispejjeż ġenerali fis-seba' Programm Qafas u tressaq proposti biex 
iżommuh kemm jista' jkun baxx;

69. Jappella biex ir-riċerka kollaborattiva (il-Programm ta' Kooperazzjoni attwali) tibqa' l-
fulkru tal-Programm Qafas biex issaħħaħ is-sinerġiji biex jiżdied u jitħaffef l-impatt u t-
tixird ta' proġetti ta' riċerka mwettqa f'kooperazzjoni ma' sħab li għandhom pożizzjoni 
globali eċċellenti kemm fit-territorju tal-UE kif ukoll barra; jemmen li l-finanzjament tar-
riċerka kollaborattiva għandu jkollha aktar flessibilità tematika (sejħiet usa') u 
arranġamenti ta' finanzjament aktar faċli għall-utent bil-għan li jinġibdu xjenzjati ta' 
kalibru u jiġu sodisfatti l-eżiġenzi kemm tal-konsorzji l-kbar kif ukoll tal-gruppi ż-żgħar; 
jemmen li l-katina tal-innovazzjoni kollha kemm hi, mir-riċerka esplorattiva sa proġetti 
pilota u dimostrazzjonijiet fuq skala kbira, għandha tkun koperta, b'baġits allokati apposta 
lil setturi li żviluppaw viżjoni strateġija biex jindirizza l-isfidi tas-soċjetà b'ċikli ta' 
investiment fit-tul, meta jkun il-każ;

70. Jesprimi x-xettiċiżmu tiegħu dwar l-effikaċja tal-użu ta' fondi għall-ħolqien ta' netwerks 
ta' riċerka ta' eċċellenza u l-organizzazzjoni ta' konferenzi u avvenimenti u jitlob it-tisħiħ 
ta' miżuri ta' netwerking elettroniku għar-riċerka u l-innovazzjoni u t-tixrid tar-riżultati 
tar-riċerka permezz tal-Internet;

71. Jesprimi r-riżervi tiegħu dwar jekk spiss ikunx possibbli li tiġi ffinanzjata proposta unika 
għal kull sejħa, li tirriżulta f'ħela ta' riżorsi investiti fit-tħejjija u l-evalwazzjoni tagħha u 
n-nuqqas ta' finanzjament ta' ideat ta' eċċellenza; jitlob lill-Kummissjoni tinvestiga l-
possibilità ta' finanzjament ta' proposti ta' eċċellenza u li ma jkunux magħżula, permezz ta' 
baġit addizzjonali ta' riċerka (fondi ta' riċerka li jaqblu) li jinvolvu wkoll lill-Istati Membri 
u l-fondi reġjonali u strutturali;

72. Jappella għall-konsolidament tar-riċerka multidixxiplinari u transdixxiplinari u r-
rikonoxximent tad-dimensjoni soċjali tar-riċerka; f'dan il-kuntest, ifakkar li l-isfidi l-kbar 
tas-soċjetà għandhom jiġu ttrattati – barra mir-risposti teknoloġiċi – permezz tar-riċerka 
Ewropea fix-xjenzi soċjali u umanistiċi u fl-innovazzjoni soċjali, li jibqgħu element 
essenzjali biex dawn l-isfidi jiġu ttrattati b'suċċess; jemmen għaldaqstant li kemm qasam 
indipendenti li jkopri x-'xjenzi soċjali, ekonomiċi u umanistiċi', kif ukoll l-inklużjoni 
tiegħu bħala komponent miżjud fl-azzjonijiet kollha mmexxija minn aġenda għandhom 
jiġu żgurati fil-QSK;

73. Biex tkompli tiġbed l-interess u l-involviment taċ-ċittadini u tas-soċjetà ċivili fir-riċerka, 
jitlob kontinwazzjoni tat-tema Xjenza fis-Soċjetà kemm waħedha kif ukoll fil-forma 
tagħha estiża b'mod orizzontali biex jiġu koperti l-isfidi l-kbar tas-soċjetà; barra minn 
hekk, jemmen li l-Kummissjoni għandha tappoġġa l-iżvilupp ulterjuri u t-tixrid usa' ta' 
linji gwida dwar l-etika, u l-iżvilupp ulterjuri ta' strumenti maħsuba għal 
Organizzazzjonijiet tas-Soċjetà Ċivili;

74. Jappella biex il-prijoritajiet u l-objettivi ta' riċerka jiġu stabbiliti b'mod aktar trasparenti u 
parteċipattiv, permezz tal-involviment bilanċjat ta' atturi, fosthom il-komunità xjentifika, 
ir-riċerkaturi (anki minn organizzazzjonijiet ta' riċerka żgħar), is-settur pubbliku, l-
organizzazzjonijiet tas-soċjetà ċivili u l-SMEs; jappella għall-ħolqien tal-pjattaforma 
speċifika għad-djalogu bejn l-organizzazzjonijiet tas-soċjetà ċivili u r-riċerkaturi biex jiġu 
diskussi oqsma prijoritarji ta' riċerka f'setturi speċifiċi; jemmen li għandhom jiġu promossi 
wkoll pjattaformi speċifiċi għal interazzjoni eqreb bejn l-SMEs u r-riċerkaturi;

75. Jemmen li mhux biss il-valutazzjoni u l-evalwazzjoni ekonomika, iżda wkoll dik tas-

soċjetà, etika u dwar is-sostenibilità huma proċess importanti li jrid jittejjeb u jiġi promoss 
b'mod usa', kemm fil-livell Ewropew kif ukoll f'dak tal-Istati Membri; jappoġġa l-
inizjattivi tal-Kummissjoni f'dan il-qasam, bħall-prinċipji tal-iżvilupp tar-Riċerka 
Responsabbli u l-Innovazzjoni u jinkoraġġixxi l-promozzjoni u l-adozzjoni ulterjuri 
tagħhom;

76. Jappella biex jinżamm bilanċ bejn proġetti maħsuba minn isfel 'il fuq ('bottom-up', bħall-
iskema miftuħa FET attwali) u dawk minn fuq għal isfel ('top-down', 'l-isfidi l-kbar tas-
soċjetà'), u li l-proġetti ż-żgħar u riċerka ta' kollaborazzjoni maħsuba minn isfel 'il fuq jiġu 
aġevolati; huwa tal-fehma li ostakli aktar baxxi tad-dħul għal proġetti ta' kollaborazzjoni 
jista' jwassal għal tisħiħ tal-kapaċitajiet xjentifiċi; jemmen li l-prijoritajiet strateġiċi jridu 
jingħaqdu mal-problemi emerġenti; jitlob lill-Kummissjoni tistudja l-bilanċ bejn proġetti 
minn isfel għal fuq u dawk minn fuq għal isfel u tqis dan l-istudju kemm mil-lat soċjali kif 
ukoll minn dak finanzjarju; jenfasizza n-neċessità li waqt it-tfassil tal-aġenda ta' riċerka 
jsiru kollaborazzjoni u konsultazzjoni ma' riċerkaturi, l-industrija u atturi tas-soċjetà ċivili;

77. Jesprimi ruħu favorevoli għal proġetti żgħar u medji bħala l-qofol tal-promozzjoni tar-
riċerka tal-futur; iqis li l-proġetti żgħar u medji jistgħu jiġu ġestiti mill-istituzzjonijiet tal-
edukazzjoni terzjarja u l-SMEs b'mod aktar faċli u inqas ikkumplikat u kostuż; u li dawn 
jippermettu wkoll iż-żieda tar-rati ta' suċċess tal-applikazzjonijiet, li s'issa kienu baxxi 
wisq;

78. Jemmen li, meta ċerti ħtiġijiet tas-soċjetà ma jkunux qed jintlaħqu permezz tal-mudelli 
attwali tagħna ta' innovazzjoni, jistgħu jintużaw skemi pubbliċi u ġodda ta' ħruġ ta' liċenzji 
u premjijiet ta' inkoraġġiment għall-inċentivazzjoni tal-innovazzjoni biex ir-riċerka tiġi 
ffokata fuq dawn l-oqsma u biex tiġi żgurata l-effikaċja tal-infiq pubbliku; jistieden lill-
Kummissjoni tniedi, malajr kemm jista' jkun, inizjattiva pilota għall-premjijiet ta' 
inkoraġġiment għall-inċentivazzjoni fil-qasam mediku;

79. Jitlob li jkun hemm kopertura koerenti tal-katina R&Ż&I permezz tal-implimentazzjoni ta' 
regoli ta' trasparenza u koordinament ċar bejn id-diversi Direttorati Ġenerali tal-
Kummissjoni li jieħdu ħsieb il-finanzjament tar-riċerka u l-innovazzjoni;

80. Jitlob l-intensifikazzjoni tal-kooperazzjoni internazzjonali, fejn ikun il-każ, mas-sħab 
strateġiċi tal-Unjoni Ewropea, fosthom il-pajjiżi li qed jikbru malajr bħall-pajjiżi BRICS, 
fuq bażi reċiproka, bil-għan li jiġu affrontati aħjar l-isfidi globali; ifakkar li l-
parteċipazzjoni ta' riċerkaturi minn pajjiżi terzi tista' titħeġġeġ permezz ta' proċeduri aktar 
semplifikati u ż-żminijiet tal-applikazzjoni jiqsaru b'mod sinifikanti;  jenfasizza l-bżonn li 
tinbena kapaċità xjentifika aktar b'saħħtitha, abbażi ta' koordinament aħjar tal-Qafas 
Strateġiku Komuni mal-istrumenti tal-politiki tal-UE tal-viċinat; jemmen li t-tisħiħ 
effikaċi tal-bini tal-kapaċitajiet u l-istabbiliment ta' sħubiji ekwi u komprensivi mal-pajjiżi 
li qed jiżviluppaw huma fundamentali biex jagħtu spinta lill-iżvilupp sostenibbli;

81. Iqis li l-kooperazzjoni ma' pajjiżi terzi fil-qasam tar-riċerka li jista' jkollha użu doppju 
għandha tiġi evitata ma' kwalunkwe pajjiż li ma jirrispettax id-drittijiet tal-bniedem, ir-
riżoluzzjonijiet tan-NU u d-dritt internazzjonali;

82. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni.

DIKJARAZZJONI TA' SPJEGAZZJONI

1. Kuntest
Il-Kummissjoni Ewropea ħadet l-inizjattiva li tippubblika Green Paper biex tiddefinixxi qafas 
strateġiku komuni għall-finanzjament tar-riċerka u l-innovazzjoni għall-perjodu wara l-2013. 
Dan il-qafas strateġiku komuni jikkombina l-programmi Ewropej - f'dan il-każ, il-Programm 
Qafas għar-riċerka, l-Istitut Ewropew tal-Innovazzjoni u t-Teknoloġija (EIT) u l-Programm ta' 
Qafas għall-Kompetittività u l-Innovazzjoni (CIP) - bħala l-fondi strutturali/ta' koeżjoni 
allokati għar-riċerka u l-innovazzjoni.

Il-proposta ta' qafas komuni li jħaddan l-iskemi u l-programmi kollha ta' finanzjament, 
minkejja l-livell differenti tagħha ta' finanzjament u ta' solidità fil-kuntest Ewropew, toffri, fil-
fehma tiegħi, opportunità biex tissaħħaħ iż-Żona Ewropea tar-Riċerka u biex tiġi definita 
proposta li tirnexxilha tikkoordina b'mod effikaċi dan il-konsolidament bħala strateġija ċara 
ta' konverġenza.

F'dan ir-rapport nipproponi riorganizzazzjoni tal-iskemi u programmi eżistenti bil-għan li 
nirrispondi għall-isfidi li magħhom l-Ewropa qiegħda tħabbat wiċċha. Barra minn hekk, u 
għall-każijiet speċifiċi, nipproponi l-ħolqien ta' strument ġdid - Bank Ewropew tal-
Investiment għall-Impriżi Żgħar u ta' daqs Medju (SME) - u l-użu ta' project bonds bħala il-
kumplament tal-qafas imressaq mill-Kummissjoni.

L-għan ewlieni tal-proposta mressqa hawn huwa l-istabbilità u l-konverġenza. L-ebda 
strateġija mhi se tirnexxi jekk nibqgħu nbiddlu r-'regoli tal-logħba'. Tkun xi tkun l-istrateġija 
li nadottaw biex nirrispondu għas-sitwazzjoni ekonomika u soċjali attwali, l-investiment fir-
riċerka, żvilupp u innovazzjoni ma jistax jitqies bħala ċertezza sakemm inkomplu 
nipperpetwaw l-inugwaljanzi u l-asimmetriji endemiċi fl-aċċess għall-fondi Ewropej 
disponibbli.

2. L-istruttura u xi jsostniha

L-Ewropa hija l-aktar reġjun tad-dinja l-aktar sinjura, iżda dan ma kienx sinonimu ta' 
investiment globali fir-riċerka, żvilupp u innovazzjoni li jistħoqqlu din l-kundizzjoni. Fl-Istati 
Uniti, fil-Ġappun, kif anki fil-pajjiżi BRIC, l-investimenti kienu ogħla bil-bosta. Huwa żgur li 
l-volum totali tal-investiment Ewropew, f'dawn l-aħħar snin, żdied, iżda dan ma ssarrafx 
f'aktar koeżjoni fl-Ewropa. Dawn l-inugwaljanzi jinħassu f'żewġ modi prinċipali. L-ewwel 
nett, il-pajjiżi l-iktar żviluppati mil-lat xjentifiku u teknoloġiku għadhom jibbenefikaw l-aktar 
mill-programmi eżistenti fuq skala Ewropea. Dak li jkun jista' jara, bħala eżempju, il-listi tal-
"aħjar 50" tal-benefiċjarji li għandhom aċċess sal-lum għall-fondi tas-Seba' Programm Qafas. 
Dawn il-listi juru li, kemm f'dawk li huma istituzzjonijiet akkademiċi, kif ukoll l-industrija, l-
Istati Membri l-ġodda u l-ekonomiji periferiċi għadhom sottorappreżentati ħafna, jew 
saħansitra totalment assenti. It-tieni nett, l-investiment ivarja enormement minn pajjiż għall-
ieħor. Minkejja li l-Ewropa ħabbret l-objettiv ta' investiment globali ta' 3 % fl-2020, 
attwalment 6 pajjiżi biss jinvestu aktar minn 2 % tal-PDG tagħhom fir-riċerka u innovazzjoni 
(Ġermanja, Awstrija, Danimarka, Finlandja, Franza u Svezja), f'10 pajjiżi l-investiment huwa 
inqas minn 1 % tal-PDG u fi 11 oħra jvarjaw bejn 1 u 2 %. Jekk il-kriterju applikat huwa l-
investiment per capita, il-pajjiżi li għandhom perċentwal ogħla ta' investiment jikkoinċidu 

mal-ogħla rati ta' investiment. Oħrajn b'investimenti aktar modesti kemm fil-valur assolut kif 
ukoll f'perċentwal tal-PDG - bħal kif inhu l-każ tal-Lussemburgu - jitilgħu sal-quċċata tal-
klassifika meta il-kejl huwa l-investiment per capita. L-Istati Membri l-ġodda u l-ekonomiji 
periferiċi jikklassifikaw, għal darb'oħra, qrib l-aħħar.

Fid-dawl tal-istat attwali tal-Ewropa, fejn l-inugwaljanzi qegħdin jiżdiedu, jeħtieġ li jiġi 
garantit li t-triq li għandna nsegwu tkun dik li nersqu lejn l-aħjar pożizzjonijiet u tissaħħaħ il-
kooperazzjoni. Għal dak il-għan, jeħtieġ ukoll li l-fondi ta' koeżjoni jkunu inklużi f'dan il-
qafas komuni bħala komplementari, iżda mingħajr ma jitilfu l-awtonomija tagħhom.

Il-proposta li qed titressaq f'dan ir-rapport hija intiża biex tiggarantixxi li l-qafas komuni jqis 
il-fatt li l-għarfien ma għandux jiġi kkunsidrat sempliċement bħala beni potenzjalment 
kummerċjalizzabbli, filwaqt li tiġi garantita d-dimensjoni tiegħu bħala beni pubbliku, li l-
innovazzjoni ma tirriżultax totalment mir-riċerka u lanqas ma r-riċerka kollha ma għandha 
jkollha bħala riżultat l-innovazzjoni. Dak li jeħtieġ huwa li tinħoloq bażi ta' koordinament tar-
riżorsi disponibbli bil-għan li jiġi garantit il-ksib ta' qafas ibbażat fuq ir-relazzjonijiet stabbiliti 
bejn is-sorsi ta' finanzjament u n-natura u l-iskala tal-proġetti. Jeħtieġ ukoll li titqies id-
dimensjoni soċjali u l-konsegwenzi soċjali tar-riċerka u l-innovazzjoni, kif anki l-istudju 
tagħhom, billi ma nistgħux nintervjenu b'mod effikaċi fis-soċjetajiet li ma nafux.

Indipendentement minn dak li naħsbu dwar il-proġett industrijali bħala tali, l-eżempju tal-
Airbus huwa każ fejn l-Ewropa ħarġet aktar b'saħħitha biċ-ċar fl-oqsma suġġetti għad-
diskussjoni. Proġett fit-tul, estremament innovattiv, li jiġbor flimkien diversi riżorsi u li 
rnexxielu jistabbilixxi ruħu fil-kuntest globali bħala każ ta' suċċess. Is-suċċess tar-
riformulazzjoni proposta mill-Kummissjoni se tiddependi mill-kapaċità li tinkiseb 
artikolazzjoni tal-proġetti ta' din in-natura ma' oħrajn ta' skala u natura differenti, filwaqt li 
tiġi massimizzata l-kooperazzjoni u jiġu rispettati u salvagwardati d-differenzi lokali jew 
reġjonali u nazzjonali.

3. L-effett post-it

Fl-1968, Spencer Silver żviluppa adeżiv partikolari: jeħel mingħajr ma jħalli marka u jista' 
jerġa' jintuża. Minħabba dawn il-karatteristiċi, il-prodott kien falliment. Għal ħames snin sħaħ 
Silver ipprova juri l-vantaġġi tal-invenzjoni tiegħu, iżda għal xejn. Iżda kien fl-1974 li Art 
Fry, membru tal-kor tal-knisja, iddeċieda li jibda juża l-adeżiv 'fallut' ta' sieħbu billi kien xeba 
jara s-sinjal tal-ktieb jaqa' kulmeta xtaq jiftaħ il-ktieb tal-kant tiegħu fil-paġna li ried. L-
invenzjoni ta' Spencer Silver kienet ġiet kummerċjalizzata bħala prodott biss fl-1977 u kienet 
disponibbli fis-suq sena wara. Illum il-ġurnata nafu x'inhuma n-noti post-it u nafu wkoll bis-
suċċess tagħhom. Iżda kellhom jgħaddu għaxar snin biex jiġri dan kollu. L-eżempju tal-post-it 
jurina b'mod ċar ma nistgħux nillimitaw il-finanzjamenti għall-innovazzjoni jew il-proġetti li 
jiżguraw suċċess immedjat.

Huwa proprju għalhekk li huwa meħtieġ ikollna l-kapaċità li niddistingwu biċ-ċar f'termini 
tan-natura tal-appoġġ u tal-proġetti, bejn l-appoġġ li jingħata lin-netwerks jew proġetti bi 
strutturi diġà konsolidati u l-appoġġ biex isaħħaħ infrastrutturi li għadhom mhux konsolidati, 
jew bejn l-appoġġ għall-bini tal-kapaċitajiet jew għall-proġetti ta' riċerka. Din il-kapaċità ta' 
distinzjoni hija dik li tħallina tikkombinaw partijiet individwali f'biċċa unika koerenti mil-lat 
strateġiku. L-eżempju ta' hawn fuq juri wkoll il-bżonn li jiġi konċepit sforz komuni li jmur lil 
hinn mit-terminu qasir u medju.

Mhuwiex se jkun possibbli isir progress lejn l-eċċellenza, fl-aktar sens wiesa' tagħha – u li l-
kriterji tagħha jiddependu mill-atturi f'eżami – jekk ma jiġux assenjati r-riżorsi meħtieġa 
(għalhekk jeħtieġ li l-volum tal-investiment għandu jiżdied konsiderevolment) u jittieħdu 
provvedimenti sodi għas-semplifikazzjoni u tnaqqis tal-ispejjeż amministrattivi u burokratiċi. 
Minħabba l-problemi persistenti, ħafna drabi, jiġi ppremjat iżjed il-mod eċċellenti ta' kif 
jitpoġġa l-kliem tal-proposti milli l-eċċellenza tal-proposti stess. Iż-żewġ kundizzjonijiet 
imsemmija qabel jirriżultaw daqshekk fundamentali biex tkun tista' titwessa' d-diversità 
ġeografika u t-tip ta' parteċipanti fil-programmi Ewropej. Lanqas ma nkunu nistgħux 
navvanzaw f'din id-direzzjoni mingħajr ma jitqies l-għadd kbir ta' dixxiplini xjentifiċi u n-
natura differenti ħafna tal-innovazzjoni, il-lok għall-oriġinalità u, jekk ikun meħtieġ, il-
falliment, kif ukoll ir-rwol soċjali tax-xjenza u l-innovazzjoni u l-perjodi differenti ta' 
konsolidament meħtieġa skont it-tipi u l-iskala differenti tal-proġetti involuti. 

Fl-aħħar nett, huwa wkoll fundamentali li jinstab bilanċ bejn il-proġetti orjentati lejn ir-
risposta għall-isfidi l-kbar tas-soċjetà u l-proġetti maħsuba minn isfel 'il fuq ('bottom-up'), 
b'tali mod li jitħalla l-bieb miftuħ għall-kurżità, li għandha rwol essenzjali fil-konsolidament 
tal-attività xjentifika. L-eżempju tal-post-it iservi wkoll biex ifakkarna li, anki jekk is-suq ma 
jkunx l-għan aħħari tal-produzzjoni tal-għarfien, xi kultant jistgħu jinqalgħu għal għarrieda 
opportunitajiet eċċellenti tas-suq.

4. L-Ewropa li għandna

Dan ir-rapport jipprova jirriorganizza l-iskemi u l-programmi eżistenti, u jipproponi oħrajn 
ġodda, bil-għan li jistabbilixxi strateġija li tkun pożittiva għall-partijiet interessati. Ir-riċerka u 
l-innovazzjoni għandhom jitqiesu strumenti fundamentali għall-konsolidament ta' strateġija ta' 
tkabbir li tipprova tkun sostenibbli u inklużiva. Impenn f'dan is-sens huwa partikolarment 
aktar importanti fid-dawl tal-kuntest attwali ta' kriżi ekonomika u soċjali. 

It-tisħiħ tal-konverġenza u l-konsolidament tal-kompetittività globali tal-UE – ibbażata fuq 
mudell ta' kooperazzjoni – huma wħud mill-modi kif jintlaħaq irkupru ekonomiku u jiġi 
stabbilit mudell ta' żvilupp imsejjes fuq it-tkabbir sostenibbli u l-ħolqien tal-impjiegi. 

Din l-Ewropa tagħna għandha ħafna differenzi interni f'termini ta' kapaċità xjentifika u 
teknoloġika u n-nisġa industrijali tal-pajjiżi individwali. Jeżisti, iżda, element komuni:  il-
maġġoranza tal-industrija Ewropea u dik li l-aktar tikkontribwixxi għall-ħolqien tal-impjiegi 
hija magħmula minn impriżi żgħar u ta' daqs medju. F'dawn l-aħħar snin, żdiedu l-istrumenti 
biex jiggarantixxu l-akbar involviment tal-SMEs. Madankollu, din iż-żieda ma kellhiex l-effet 
mixtieq u dan huwa aspett li jikkostitwixxi wieħed mill-punti l-aktar dgħajfa tal-qafas attwali. 
Waħda mir-raġunijiet għal dan in-nuqqas ta' involviment hija l-inadegwatezza tal-istrumenti 
eżistenti, li jirriżultaw aktar favorevoli għall-istituzzjonijiet akkademiċi u għall-impriżi l-kbar. 
Għalhekk jeħtieġ li jiġi garantit li l-iskemi u l-programmi eżistenti ma jittrattawx bl-istess 
mod dak li huwa differenti fin-natura tiegħu stess. B'dak l-għan f'moħħna, ipproponejt mudell 
fuq tliet livelli, spjegat hawn taħt f'forma skematika.

Biex nagħti eżempju, jekk istituzzjoni akkademika tkejjel ir-riżultati ta' proġett min-numru ta' 
pubblikazzjonijiet jew ta' ċitazzjonijiet jew mill-ħajr tal-pari tagħha, għal impriża żgħira jew 
ta' daqs medju l-istess kunċett ta' riżultat issarrfu fil-kapaċità li tqiegħed prodott jew servizz 
fis-suq.

L-għan tal-mudell ppreżentat hawn fuq huwa li, fil-qosor, isaħħaħ il-koordinament tal-
programmi u skemi eżistenti ma' dawk ġodda, u jirranġa l-iżbilanċi attwali f'termini ta' aċċess 
u parteċipazzjoni.

Il-koerenza u l-kopertura tas-sistema tar-riċerka u l-innovazzjoni Ewropea, mill-universitajiet 
sas-suq, billi tinvolvi wkoll b'mod iktar effikaċi liċ-ċittadini u lil dawk li baqgħu 
tradizzjonalment esklużi minn dan il-proċess, kif anki t-trasparenza u d-definizzjoni ta' regoli 
ċari huma t-termini li fihom ikunu jistgħu jiġu rikapitulati l-proposti li jinsabu f'dan ir-rapport.

OPINJONI TAL-KUMITAT GĦALL-BAĠITS

għall-Kumitat għall-Industrija, ir-Riċerka u l-Enerġija

dwar il-Green Paper: Il-bidla ta' sfidi f'opportunitajiet: Lejn Qafas Strateġiku Komuni għall-
finanzjament tar-Riċerka u l-Innovazzjoni tal-UE
(2011/2107(INI))

Rapporteur: Carl Haglund

SUĠĠERIMENTI

Il-Kumitat għall-Baġits jistieden lill-Kumitat għall-Industrija, ir-Riċerka u l-Enerġija, bħala l-
kumitat responsabbli, sabiex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jenfasizza li l-għan tal-Qafas Strateġiku Komuni huwa li jkopri l-finanzjament għar-
riċerka u l-innovazzjoni rilevanti kollha tal-UE, li attwalment qed jiġi pprovdut permezz 
tas-Seba' Programm Qafas (FP7), il-Programm Qafas għall-Kompetittività u l-
Innovazzjoni (CIP) u l-inizjattivi tal-UE bħalma huwa l-Istitut Ewropew tal-Innovazzjoni 
u t-Teknoloġija, abbażi ta' għanijiet koerenti u għanijiet strateġiċi komuni;

2. Iqis li l-Fondi Strutturali u ta' Koeżjoni għandhom jikkumplimentaw il-finanzjamenti tar-
riċerka u l-innovazzjoni tal-UE iżda ma jistgħux jeħdulhom posthom, u, minħabba li l-
għanijiet prinċipali tal-fondi rispettivi huma differenti, għandhom jibqgħu separati matul 
il-qafas finanzjarju multiannwali (MFF) li ġej; barra minn hekk iqis li l-ħolqien ta' 
sinerġiji ikbar bejn dawn il-fondi huwa mezz vitali biex jiġi żgurat il-valur miżjud 
Ewropew; 

3. Jilqa' l-proposti tal-Kummissjoni dwar l-estensjoni tal-użu ta' strumenti finanzjarji 
innovattivi biex jissaħħaħ l-effett tal-baġit tal-UE waqt li jkun hemm rispett sħiħ tad-
drittijiet tal-awtoritajiet baġitarji u ta' kwittanza; jitlob lill-Kummissjoni ttejjeb il-
kundizzjonijiet qafas u l-aċċess għall-finanzi għal gruppi ewlenin indirizzati bħalma huma 
l-SMEs (partikolarment il-kumpaniji li għadhom fl-ewwel fażijiet tagħhom), l-
universitajiet u ċentri ta' riċerka; jistipola li kull attività speċifika tal-SMEs għandha 

topera taħt il-kappa tal-grupp tal-BEI, ladarba din ma tiddevjax il-fondi mill-finanzjament 
tal-FP7; jitlob evalwazzjoni ulterjuri tal-kunċett tal-hekk imsejjaħ 'self b'rata baxxa tal-
imgħax'; jesprimi d-dubji tiegħu dwar arranġamenti simili ta' self li jipprevedu l-
possibbiltà li s-self jinbidel f'għotjiet; jitlob lill-Kummissjoni Ewropea u lill-BEI 
jimplimentaw il-Faċilità ta' Finanzjament għall-Kondiviżjoni tar-Riskji (RSFF) bħala 
strument ewlieni biex jiġu ffinanzjati proġetti ta' riċerka u innovazzjoni u biex tittejjeb il-
kompetittività filwaqt li jiġu żgurati t-tkabbir ekonomiku fit-tul u l-impjiegi fl-Ewropa;

4. Jenfasizza li l-kultura attwali kontra r-riskji tal-politika ta' riċerka tal-UE ma tippermettix 
finanzjament ta' ideat ta' riċerka b'riskji għolja li jġorru magħhom l-ogħla potenzjal għal 
skoperti ġodda, u għalhekk jissuġġerixxi approċċ ibbażat fuq il-fiduċja b'iktar 
permessività għar-riskju u għall-falliment – li jinvolvi l-użu ta' premjijiet mingħajr ma jiġi 
sostitwit il-finanzjament strutturat li jsir b'mod xieraq – għall-kuntrarju ta' approċċ ibbażat 
biss fuq il-ksib ta' riżultati, li jmur kontra n-natura nnifisha tar-riċerka xjentifika 
innovattiva;

5. Hu konvint li attivitajiet ta' semplifikazzjoni orizzontali fil-programmi kollha ta' riċerka u 
innovazzjoni għandhom ikunu waħda mill-ogħla prijoritajiet għall-perjodu ġdid ta' 
programmazzjoni flimkien mal-miżuri li jiżguraw il-flessibilità, u jiġbed l-attenzjoni għal 
deċiżjonijiet importanti dwar is-semplifikazzjoni li għandhom jittieħdu fir-reviżjoni 
attwali tar-Regolament Finanzjarju, dwar kwistjonijiet bħalma huma s-semplifikazzjoni 
tar-regoli dwar il-prefinanzjament u l-eliġibilità tal-ispejjeż u ż-żieda fl-ambitu tal-għoti 
tal-premjijiet ta' riċerka; jenfasizza l-bżonn ta' semplifikazzjoni ulterjuri ta' proċeduri ta' 
applikazzjoni u mekkaniżmi ta' kontroll, għall-benefiċċju ta' applikanti għal programmi 
Ewropej ta' riċerka u innovazzjoni;

6. Jitlob lill-Kummissjoni biex tibni 'passaġġi li jwasslu għall-eċċellenza' għall-protagonisti 
potenzjali kollha tar-riċerka u l-innovazzjoni f'dawk l-Istati Membri b'rata baxxa ta' 
parteċipazzjoni fl-FP7, fost l-oħrajn billi jitħeġġeġ użu aktar effikaċi u flessibbli tal-Fondi 
Strutturali u ta' Koeżjoni f'dan ir-rigward, inklużi modi kif jiġu massimizzati s-sinerġiji 
bejn il-fondi; jenfasizza l-importanza tal-kooperazzjoni transnazzjonali permezz ta' 
proġetti kollaborattivi u jenfasizza l-bżonn li jiġu żviluppati azzjonijiet dedikati u tiġi 
promossa l-eċċellenza mal-Ewropa kollha;

7. Itenni l-pożizzjoni tiegħu li, fir-rigward tal-MFF wara l-2013, ir-riżorsi finanzjarji dedikati 
għal proġetti fuq skala kbira bħall-ITER u l-GALILEO għandhom ikunu stabbiliti għall-
perjodu ta' programmazzjoni kollu u għandhom jiġu protetti, sabiex tiġi żgurata l-
kontinwità tal-ippjanar u l-istabilità organizzattiva tiegħu; jemmen li kull spiża 
addizzjonali għandha tiġi ffinanzjata permezz tal-użu tal-flessibilità baġitarja, meta 
mqabbel mal-użu mill-ġdid tal-fondi għad-dannu ta' programmi oħra bħal dawk tar-riċerka 
u l-innovazzjoni;

8. Jappoġġa bis-sħiħ żieda sostanzjali ulterjuri fil-baġits annwali tal-UE għar-riċerka u l-
innovazzjoni, peress li dawn urew li jagħtu valur miżjud Ewropew eċċellenti, biex jgħinu 
l-irkupru mill-kriżi ekonomika u tiżdied il-kompetittività; jenfasizza li l-istrateġija 
UE 2020 għat-tkabbir u l-impjiegi, adottata mill-Kunsill, tistqarr b'mod ċar il-bżonn ta' 
fondi addizzjonali għar-riċerka u l-innovazzjoni;

9. Jenfasizza l-importanza li tkompli tiġi promossa l-kumplimentarjetà bejn il-fondi tar-R&Ż 

tal-UE u dawk nazzjonali; jitlob, f'dan ir-rigward, aktar koordinament fil-livell tal-UE u 
f'dak nazzjonali, permezz ta' sforzi ta' programmazzjoni konġunti, standards komuni 
maqbula, u strumenti aktar rapidi, aktar flessibbli u aktar sempliċi li jagħtu lok għall-
kofinanzjament;

10. Jistieden lill-istituzzjonijiet tal-UE u lill-Istati Membri biex jaqblu, mingħajr iktar 
dewmien, dwar pjan direzzjonali speċifiku biex tinkiseb il-mira tal-Ewropa 2020 ta' 3 % 
tan-nefqa tal-prodott domestiku gross (PDG) fuq ir-R&Ż; f'dan is-sens jitlob li ssir 
evalwazzjoni annwali tal-implimentazzjoni tal-mira ta' 3 % fil-kuntest tas-Semestru 
Ewropew u jirrimarka l-impenn ekonomiku enormi li din il-mira ġġib magħha, b'ammont 
ta' madwar EUR 130 biljun fis-sena kemm għall-baġit tal-UE kif ukoll għall-baġits 
nazzjonali u darbtejn aktar għas-settur privat; jenfasizza, f'dan ir-rigward, l-importanza ta' 
sħubijiet pubbliċi u privati biex jinkiseb il-ħolqien b'mod tajjeb taż-Żona Ewropea tar-
Riċerka u 'Unjoni tal-Innovazzjoni';

OPINJONI TAL-KUMITAT GĦAS-SUQ INTERN U L-ĦARSIEN TAL-
KONSUMATUR

għall-Kumitat għall-Industrija, ir-Riċerka u l-Enerġija

dwar il-Green Paper: Il-bidla ta' Sfidi f'Opportunitajiet: lejn qafas strateġiku komuni għall-
finanzjament tar-riċerka u l-innovazzjoni tal-UE
(2011/2107(INI))

Rapporteur: Lara Comi

SUĠĠERIMENTI

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Industrija, 
ir-Riċerka u l-Enerġija, bħala l-kumitat responsabbli, biex jinkorpora s-suġġerimenti li ġejjin 
fil-mozzjoni għal riżoluzzjoni tiegħu:

1. Jitlob għall-Qafas Strateġiku Komuni biex ikun koerenti mal-politika industrijali u biex 
titħeġġeġ il-koordinament bejn ir-riċerka u programmi ta' innovazzjoni u l-fondi ta' 
koeżjoni mhux imma b'detriment għar-riżorsi allokati għall-fondi;

2. Huwa tal-opinjoni li fir-Riċerka u l-Innovazzjoni l-Unjoni Ewropea qed taqa' lura wara 
ekonomiji ikbar bħall-Istati Uniti tal-Amerika u l-Ġappun, kif ukoll dawk emerġenti kbar 
bħaċ-Ċina; għalhekk iħeġġeġ lill-Kummissjoni biex tipproponi Qafas Strateġiku Komuni 
li għandu jiżgura li l-fondi tal-UE għar-riċerka u l-innovazzjoni jiġu utilizzati b'mod 
effettiv; iqis li approċċ iktar integrat huwa meħtieġ biex jiġu żviluppati iktar l-
edukazzjoni, ir-riċerka u l-innovazzjoni u biex jinkiseb l-għan tal-investiment ta' 3 % tal-
PDG fuq ir-riċerka u l-iżvilupp;

3. Jitlob biex il-Qafas Strateġiku Komuni jkollu effett fuq is-semplifikazzjoni 
amministrattiva permezz tal-iżvilupp ta' sett iktar standardizzat ta' regoli li jkopru l-
parteċipanti kollha fil-programmi tar-riċerka u l-innovazzjoni fl-UE; jaqbel mal-
Kummissjoni li l-istandards Ewropej huma pass importanti biex ir-riżultati tar-riċerka 
jitressqu lejn is-suq u għall-validazzjoni tat-teknoloġiji u li jista' jkollhom dan ir-rwol 
ewlieni biss jekk iżommu l-pass mal-iżvilupp tat-teknoloġiji u ċ-ċikli tal-iżvilupp tal-
prodotti li huma dejjem iktar veloċi;

4. Jenfasizza r-rwol li l-istandardizzazzjoni jista' jkollha fil-promozzjoni tar-riċerka u l-
innovazzjoni billi tkun ta' kontribut għall-kompetittività u toffri sigurtà akbar lill-
konsumaturi; għalhekk jitlob li tingħata importanza lill-istandardizzazzjoni biex din tkun 
wieħed mill-kriterji ta' valutazzjoni tal-proġetti;

5. Jemmen li l-innovazzjoni u l-kreattività huma essenzjali għall-irkupru ekonomiku u li l-
importanza li l-iskoperti xjentifiċi u teknoloġiċi jiġu kkonvertiti f'prodotti u servizzi ġodda 
ma tistax tiġi stmata inqas minn kemm suppost; jistenna li jiġu allokati biżżejjed fondi u 
investimenti ġodda sabiex jinħoloq suq uniku ġenwin għall-għarfien li jattira iktar negozji 
u imprendituri li huma favur l-innovazzjoni, jinħolqu impjiegi ġodda b'valur miżjud għoli 
u jiġu indirizzati l-isfidi soċjali ewlenin;

6. Jisħaq fuq l-importanza li jiġu stabbiliti netwerks ta' eċċellenza u biex jiġu integrati l-
politiki tal-UE u l-istrateġiji mnieda mill-Istati Membri, billi jissaħħaħ ir-rwol tal-
gvernijiet reġjonali u lokali; huwa tal-opinjoni li l-għaqda tar-riżorsi finanzjarji tal-Istati 
Membri allokati għar-riċerka u l-innovazzjoni għandha ġġib iktar valur miżjud f'termini ta' 
riżultati, billi tiftaħ opportunitajiet ġodda għall-finanzjament ta' proġetti strateġiċi kbar;

7. Jirrakkomanda li l-Istitut Ewropew tat-Teknoloġija għandu jkun integrat bis-sħiħ fil-Qafas 
Strateġiku Komuni, bil-għan li jinbena ċentru Ewropew tal-eċċellenza għall-impriża u l-
industrija, li jkun jista' jikkompeti mal-parteċipanti akkademiċi globali fit-trawwim u l-
promozzjoni tal-ħiliet tal-innovazzjoni tal-UE u l-kompetittività, filwaqt li jindirizza l-
eżodu ta' mħuħ, jattira talent internazzjonali, u jinvesti fl-ekonomija tat-tkabbir tal-
għarfien;

8. Jisħaq fuq l-importanza li jitħeġġeġ it-twaqqif ta' sħubijiet pubbliċi-privati; jitlob għall-
JTIs biex jiġu semplifikati sabiex jiġi evitat milli jitqiegħed ammont kbir ta' riżorsi 
finanzjarji f'sempliċiment ftit proġetti, u jitlob biex jiġu ssemplifikati regoli ta' għajnuna 
statali trasparaenti għalkollox u permezz ta' proċeduri ta' monitoraġġ li jkunu effikaċi u 
mhux burokratiċi, sabiex l-innovazzjoni ma tkunx imfixkla minn proċessi twal

9. Jitlob li l-kapaċità ta' akkwist tas-settur pubbliku tintervjeni sabiex tiġi xprunata l-
innovazzjoni permezz tal-akkwist pubbliku inkluż dak prekummerċjali li jista' jippermetti 
lill-awtoritajiet pubbliċi li jaqsmu r-riskji u l-benefiċċji mal-fornituri, mingħajr ma 
jinvolvu l-għajnuna mill-Istat; Jenfasizza l-importanza li jiġi żgurat li l-awtoritajiet 
kuntrattwali jirrispettaw il-kunfidenzjalità ta' soluzzjonijiet innovattivi – speċjalment fir-
rigward tal-kompetenzi – ippreżentati minn kumpaniji li jagħmlu sejħa għal offerti; 
jipproponi li r-regoli relevanti tal-għajnuna statali u tal-akkwist pubbliku jiġu 
ssemplifikati u jsiru aktar flessibbli; jitlob għal politika proattiva, permezz ta' appoġġ u 
taħriġ, dwar iċ-ċertezza ġuridika għall-awtoritajiet pubbliċi u l-fornituri li jagħżlu 
soluzzjonijiet innovattivi;

10. Iħeġġeġ lill-Kummissjoni biex twettaq verifika finanzjarja tal-prijoritajiet tal-baġit tal-UE 
għall-qafas finanzjarju li jmiss u biex tipprijoritizza l-proġetti ta' valur miżjud Ewropej li 
huma kapaċi jtejbu l-kompetittività tal-UE u l-integrazzjoni fl-oqsma tar-riċerka, l-
għarfien u l-innovazzjoni;

11. Jilqa' b'sodisfazzjon l-intenzjoni tal-Kummissjoni li ttejjeb il-kundizzjonijiet tal-qafas 
għan-negozju biex jiġġedded, b'mod partikolari fir-rigward tad-drittijiet tal-proprjetà 

intellettwali u l-adozzjoni tal-privattivi tal-UE u l-leġiżlazzjoni ta' standardizzazzjoni 
Ewropea; jenfasizza l-ħtieġa li d-drittijiet tal-proprjetà intellettwali jiggarantixxu l-bilanċ 
bejn l-isfruttament u t-trasferiment tat-teknoloġija u l-aċċess għar-riżultati xjentifiċi u d-
disseminazzjoni rapida tagħhom; jemmen li l-assistenza għall-għoti ta' privattivi għandha 
tingħata lil impriżi innovattivi żgħar, b'mod partikolari bl-istabbiliment tal-Privattiva 
Komuni;

12. Jinsab konvint li n-nefqa pubblika allokata għar-riċerka għandha tkun soġġetta għal 
valutazzjoni kwalitattiva bħala parti mill-istima tan-nefqa pubblika meta jiġu evalwati l-
objettivi baġitarji tat-terminu medju;

13. Għalhekk huwa tal-opinjoni li l-Kummissjoni Ewropea u l-Istati Membri għandhom 
jirrikonoxxu l-importanza tal-SMEs biex jagħtu spinta lill-innovazzjoni fl-Ewropa; 
jenfasizza l-fatt li iktar miżuri huma meħtieġa sabiex jappoġġaw l-attivitajiet tar-riċerka 
tal-SMEs u jiffaċilitaw il-parteċipazzjoni tagħhom fil-programmi tar-riċerka u l-
innovazzjoni tal-UE b'informazzjoni xierqa; huwa tal-opinjoni li l-Kummissjoni għandha 
ttejjeb l-aċċess għall-finanzi u talloka parti mill-baġit għar-riċerka għall-parteċipanti ż-
żgħar, l-istituzzjonijiet iż-żgħar tar-riċerka, il-kumpaniji tar-riċerka żgħar u mikro u SMEs 
immexxija minn żgħażagħ u nisa tan-negozju, li tippremja t-twaqqif ta' netwerks jew 
raggruppamenti;

14. Jitlob biex jiġu ttestjati metodi ġodda u innovattivi ta' finanzjament, bħal ma huma l-bonds 
ta' proġetti tal-UE u l-vawċers għall-innovazzjoni tal-UE, li jippermettu lin-negozji li 
jużaw dawk ir-riżorsi direttament f'ċentri ta' riċerka akkreditati; dawn il-vawċers 
m'għandhomx ikunu soġġetti għall-irrappurtar tal-ispejjeż għaliex l-użu tagħhom ikun 
iċċertifikat miċ-ċentri fejn jintefqu l-vawċers; l-akkreditament taċ-ċentri jista' jitwettaq fuq 
bażi nazzjonali jew reġjonali u jiġi vvalidat minn korp Ewropew pereżempju l-JRC;

15. Jirrakkomanda li tiġi ppremjata l-parteċipazzjoni fil-proġetti b'fondi kapitali ta' riskju u 
entitajiet mhux tal-UE;

16. Jisħaq fuq il-bżonn li jiġu ssemplifikati l-proċeduri u li jiġi żgurat li l-iskema jkollha 
mekkaniżmi flessibbli sabiex wieħed ilaħħaq mal-bidliet globali u biex jiġi permess li jiġu 
aġġornati l-prijoritajiet tal-politika;

17. Iqis is-sinerġiji bejn l-amministrazzjonijiet nazzjonali u reġjonali, l-universitajiet u l-
istituti ta' riċerka, il-kumpaniji u l-SMEs u s-soċjetà ċivili bħala essenzjali sabiex ir-
riċerka tiġi allinjata b'suċċess għall-ħtiġijiet tas-soċjetà; jisħaq fuq il-ħtieġa li tiġi 
żviluppata sistema li b'mod attiv tħeġġeġ il-mobilità tar-riċerkaturi u x-xjenzjati bejn l-
universitajiet Ewropej u ċ-ċentri akkademiċi, ukoll billi jiġi ffaċilitat ir-rikonoxximent 
reċiproku tal-kwalifiki professjonali tagħhom u tiġi ggarantita l-portabilità tal-pensjonijiet; 
jisħaq li dan għandu jistimula l-qsim tal-għarfien u jkun ta' benefiċċju kbir għall-
innovazzjoni u għall-emerġenza ta' ekonomija Ewropea bbażata fuq l-għarfien;

18. Jitlob biex jissaħħaħ ir-rwol ta' Ċentru Konġunt ta' Riċerka (JRC) bħala fornitur intern tal-
analiżi xjentifika u ekonomika għall-politika tal-iżvilupp f'konformità mal-istrateġija 
Ewropa 2020; huwa tal-opinjoni li l-kontribut tal-JRC għall-innovazzjoni fil-Programm ta' 
Qafas għandu jinkludi kooperazzjoni miżjuda mal-industrija;

19. Huwa tal-opinjoni, filwaqt li wieħed iżomm f'moħħu l-fatt li l-UE hija l-ikbar suq fid-
dinja u li l-ekonomija tad-dinja qed issir iktar u iktar intensiva fl-għarfien, li l-istrumenti 
differenti tal-UE għar-riċerka u l-innovazzjoni għandhom b'mod kostanti jadattaw u 
jwieġbu għall-iżviluppi tas-suq, billi jikkunsidraw il-perspettiva tal-konsumatur;

20. Jipproponi li l-Kummissjoni għandha ssib valuri referenzjarji konkreti biex tkejjel il-
prestazzjoni tal-innovazzjoni u l-progress għall-istrumenti kollha differenti tal-UE tar-
riċerka u l-innovazzjoni; jemmen li hemm bżonn li titjieb id-disseminazzjoni tal-
informazzjoni u tar-riżultati miksuba mill-programmi u l-proġetti differenti tal-
finanzjament sabiex jitjieb il-fehim tal-proċess tal-innovazzjoni u jonqos id-distakk bejn 
iċ-ċittadini Ewropej u l-iżvilupp xjentifiku u teknoloġiku;

21. Jitlob għas-semplifikazzjoni u l-istandardizzazzjoni tar-regoli u l-proċeduri fix-xenarju 
taż-ŻER meta titqies l-eżistenza tad-diversi strumenti.

22. Ifakkar li l-mira ta' 3% tal-PDG fuq ir-R&Ż hija magħmula minn sehem ta' 2% (privat) u 
sehem ta' 1 % (nefqa pubblika); jinnota li għad fadal nuqqasijiet partikulari fil-qasam tal-
infiq għar-riċerka privata li jistgħu jintgħelbu biss billi l-ambjent regolatorju jiġi adattat 
għall-kumpaniji, inklużi l-impriżi żgħar u ta' daqs medju; jappoġġa b'mod partikolari l-
ħidma tal-Kummissjoni dwar l-iżvilupp ta' indikatur ewlieni ġdid ibbażat fuq it-twassil 
tas-servizz tal-innovazzjoni għaliex dan ikun iktar informattiv milli tiġi mkejla l-
prestazzjoni kontra l-miri numeriċi;

23. Jilqa' b'sodisfazzjon il-programm tal-UE għar-Riċerka dwar l-Innovazzjoni għan-Negozji 
ż-Żgħar (SBIR) li l-għan tiegħu huwa li jiġu identifikati l-isfidi tas-settur pubbliku li huma 
orjentati lejn it-teknoloġija u jiffinanzja l-proġetti tar-R&Ż biex jiġu żviluppati 
soluzzjonijiet ġodda għall-problemi kemm qodma kif ukoll dawk emerġenti;

SUĠĠERIMENTI

Il-Kumitat għall-Iżvilupp Reġjonali jistieden lill-Kumitat għall-Industrija, ir-Riċerka u l-
Enerġija, bħala l-kumitat responsabbli, biex jinkorpora s-suġġerimenti li ġejjin fil-mozzjoni 
għal riżoluzzjoni tiegħu:

1. Ifakkar li r-riċerka u l-innovazzjoni huma strumenti importanti għall-UE sabiex iżżomm u 
ssaħħaħ il-pożizzjoni kompetittiva tagħha, u jenfasizza l-kontribut konsiderevoli tal-
politika ta' koeżjoni fl-iżvilupp tar-riċerka u l-innovazzjoni fir-reġjuni; jenfasizza, f'dan ir-
rigward, li s-sinifikat tal-għajnuna reġjonali għall-innovazzjoni, ir-riċerka u l-

imprenditorija żdied ġustament matul id-deċennji; jinnota li madwar EUR 86 biljun f'fondi 
tal-politika ta' koeżjoni - madwar 25 % tal-baġit kollu għall-politika ta' koeżjoni - ġew 
allokati għal dawn l-għanijiet, u jitlob lill-Kummissjoni tanalizza jekk il-proġetti tal-
innovazzjoni ffinanzjati taħt il-fondi strutturali jistax jiġi żgurat li jingħataw l-istess livell 
ta' viżibilità bħal dawk iffinanzjati taħt il-Programmi Qafas; jikkunsidra li, f'konformità 
mal-prinċipji u l-objettivi tal-Istrateġija Ewropa 2020 u l-inizjattiva emblematika "Unjoni 
ta' Innovazzjoni", din it-tendenza għandha tinżamm fi kwalunkwe każ, b'riflessjoni tal-
iżvilupp sostenibbli (inklużi s-sostenibbiltà ambjentali kif ukoll dik soċjali) fl-allokazzjoni 
tal-fondi - politika reġjonali b'saħħitha u li għandha biżżejjed riżorsi hija prekundizzjoni 
f'dan ir-rigward; jitlob koordinament ċar bejn l-inizjattivi eżistenti u ġodda taħt l-
Istrateġija Ewropa 2020, u jħeġġeġ, fost oħrajn, innovazzjonijiet fis-soċjetà bbażati fuq 
sħubijiet bejn "il-pubbliku - il-privat - u ċ-ċittadini";

2. Jisħaq fuq il-bżonn li jiġu mħeġġa iktar koordinamnent u sinerġiji bejn il-qafas strateġiku 
komuni tal-futur għall-politika reġjonali u l-qafas strateġiku komuni tal-futur għall-
programmi għar-riċerka u għall-innovazzjoni sabiex jissaħħu ċ-ċikli Ewropej ta' 
innovazzjoni; jitlob lill-Kummissjoni tiżgura l-komplimentarjetajiet, u tistabbilixxi kif 
dawn għandhom jinkisbu fil-prattika; jenfasizza f'dan ir-rigward, il-possibbiltajiet li 
jinħolqu sinerġiji bejn iż-żewġ politiki, filwaqt li jiġi żgurat l-infurzar tat-tnejn li huma; 
jenfasizza li sfida maġġuri għall-Istati Membri u r-reġjuni hija li jinħolqu strateġiji bejn l-
istrumenti differenti ta' finanzjament għar-riċerka u l-innovazzjoni, kemm fis-settur 
pubbliku kif ukoll f'dak privat, u li jiġi ffinanzjat is-segwitu sabiex jinxterdu r-riżultati ta' 
proġetti bħal dawn u jsiru viżibbli; jistieden lill-Istati Membri jagħtu attenzjoni partikolari 
għall-implimentazzjoni ta' dawn il-politiki fil-livell nazzjonali u f'dak reġjonali, b'mod 
speċjali fejn ir-responsabilità għall-fondi differenti tal-UE taqa' taħt awtoritajiet nazzjonali 
differenti, sabiex ikun hemm komplimentarjetà aħjar bejn il-programmi relevanti; 

3. Jirrimarka li, xi kultant, meta r-riżorsi finanzjarji jkunu skarsi, ikun kruċjali li l-
finanzjament jiġi allokat lil prijoritajiet magħżula b'mod intelliġenti fir-reġjuni sabiex 
tintlaħaq massa kritika; 

4. Jitlob li, fid-dawl tal-orjentazzjoni futura tal-politika ta' koeżjoni lejn l-Istrateġija 
Ewropa 2020, il-prijorità tal-"innovazzjoni" tkun obbligatorja għar-reġjuni tal-Objettiv 1 u 
Objettiv 2, u li din il-prijorità għandha tiġi riflessa fil-finanzjament allokat fil-livelli 
kollha; madankollu, jirrimarka li l-istabbiliment biss ta' objettivi għal riċerka u żvilupp 
ulterjuri u għal żieda fin-nefqa fuq l-innovazzjoni, mhuwiex se jwassal għall-kisba ta' 
riżultati, sakemm dawn il-miżuri ma jiġux akkumpanjati mill-iżvilupp strutturali ġenerali 
fis-soċjetajiet; 

5. Jitlob lill-Kummissjoni tipproponi, alternattivament, aktar inċentivi għall-użu tas-sussidji 
tal-Fondi Strutturali fil-qasam tal-innovazzjoni;

6. Jirrakomanda approċċ "minn isfel għal fuq" għall-innovazzjoni u jenfasizza l-ħtieġa għall-
parteċipazzjoni attiva u l-involviment tal-partijiet interessati lokali u reġjonali kollha fit-
tfassil u l-eżekuzzjoni tal-istrateġiji tal-innovazzjoni reġjonali tagħhom;

7. Jitlob lir-reġjuni, skont l-approċċ tal-"ispeċjalizzazzjoni intelliġenti", jiżviluppaw strateġiji 
innovattivi maħsuba apposta li huma bbażati fuq kompetenzi reġjonali, punti b'saħħithom 
u assi attwali; jirrakomanda li r-reġjuni li jispeċifikaw kif sinerġiji potenzjali bejn l-



PE464.836v02-00 34/50 RR\876566MT.doc

MT

assistenza tal-Fondi Strutturali u l-programmi ta' riċerka u innovazzjoni tal-futur jistgħu 
jintużaw b'mod prattiku bl-għan li jiġu stabbiliti raggruppamenti internazzjonali 
kompetittivi b'saħħithom u poli tal-eċċellenza reġjonali u bil-għan li jlaħħqu ma' reġjuni 
oħra, biex b'hekk tissaħħaħ l-ekonomija reġjonali;

8. Jirrimarka, madankollu, li minbarra l-interess tar-reġjuni individwali fit-tkabbir 
ekonomiku, l-UE kollha għandha tidher bħala żona innovattiva bil-ħsieb li jkun hemm 
komplimentarjetà akbar bejn ir-reġjuni, bl-għan li tissaħħaħ il-kompetittività 
internazzjonali; f'dan ir-rigward jitlob li jkun hemm artikulazzjoni u koordinament aħjar 
mhux biss bejn il-partijiet interessati u l-awtoritajiet reġjonali, iżda wkoll bejn l-Istati 
Membri u l-awtoritajiet Ewropew; f'dan ir-rigward, jilqa' l-għajnuna tal-Kummissjoni, li 
tista' tipprovdi lir-reġjuni b'appoġġ ta' valur u tista' tiżgura li l-istrateġiji jkunu ta' kwalità 
għolja, mingħajr ma tiddubita l-prinċipju tas-sussidjarjetà; f'dan il-kuntest jenfasizza li l-
kooperazzjoni u l-finanzjament territorjali għaliha għandhom jiġu żviluppati aktar.

9. Jitlob parteċipazzjoni intergovernattiva aktar b'saħħitha fil-miżuri ta' Programmar 
Konġunt u skont l-Interreg III B, sabiex tissaħħaħ il-kooperazzjoni fir-riċerka, l-iżvilupp u 
l-innovazzjoni fl-Ewropa kollha, u li jiżdiedu wkoll il-parteċipazzjoni u l-involviment tal-
Istati Membri l-ġodda fil-programmi Ewropej ta' riċerka kollha;

10. Jemmen li l-awtoritajiet lokali u reġjonali għandhom jinkoraġġixxu l-innovazzjoni, 
speċjalment permezz tal-kontinwazzjoni u t-tisħiħ ta' inizjattivi tat-tip 'Reġjuni tal-
Għarfien', "Laboratorji Ħajjin" u "Bliet Intelliġenti"; fejn id-dimensjoni territorjali tar-
Riċerka u l-Iżvilupp hija mħeġġa;

11. Jenfasizza li rekwiżit fundamentali għal tali strateġija integrata li tiġġenera sinerġija huwa 
li l-awtoritajiet involuti kollha jkunu konxji mill-possibbiltajiet kollha ta' finanzjament; 
jirrimarka li s-sensibilizzazzjoni f'dan ir-rigward hija ffinanzjata wkoll mill-Fondi 
Strutturali;

12. Jirrimarka li l-innovazzjoni hija kunċett wiesgħa li, fuq kollox hija bbażata fuq id-
domanda u fuq l-utenti, peress li toriġina mill-interazzjoni mas-suq; huwa konxju tan-
nuqqas bejn l-għarfien il-ġdid fil-qasam tar-riċerka u li dan l-għarfien jitqiegħed fil-
prattika; għalhekk jirrakomanda bħala l-kompliment neċessarju għall-eċċellenza fir-
riċerka teknoloġika, li l-appoġġ reġjonali ma jkunx iffukat biss fuq l-iżvilupp tal-
eċċellenza reġjonali, prinċipalment fl-universitajiet u fiċ-ċentri ta' riċerka, iżda wkoll fuq 
l-appoġġ għall-applikazzjonijiet, sabiex il-kumpaniji jitħeġġu jiżviluppaw metodi 
innovattivi, jagħmlu innovazzjonijiet iktar kummerċjali, u biex iħaddnu t-trasferimenti tat-
teknoloġija u l-iskambji tal-kompetenzi, għall-benefiċċju tal-komunità;

13. Jenfasizza l-ħtieġa li jiġi stabbilit il-kunċett ta' "triq għall-eċċellenza", li għandu jkun fih 
it-titjib tan-netwerks reġjonali li jikkollegaw l-istituti tar-riċerka, l-universitajiet, l-SMEs u 
l-partijiet interessati relevanti oħra, sabiex jinħolqu raggruppamenti, pjattaformi tat-
teknoloġija reġjonali u ċentri ta' eċċellenza, bil-għan li tiġi pprovduta għajnuna għal tali 
netwerks biex jieħdu sehem fil-proġetti tal-kooperazzjoni u l-programmi tar-riċerka u l-
innovazzjoni tal-UE;

14. Jitlob pjan ta' azzjoni għall-kunċett ta' "triq għall-eċċellenza" għall-istabbiliment tal-
infrastruttura tar-riċerka, taħt il-Fond ta' Koeżjoni u l-FEŻR, sabiex tissaħħaħ il-

parteċipazzjoni fil-pajjiżi kkonċernati fil-Programm Qafas Komuni li jmiss dwar ir-
Riċerka u l-Innovazzjoni;

15. Jenfasizza li l-SMEs huma importanti għall-iżvilupp lokali u reġjonali u l-ekonomiji fl-UE 
u għall-kompetittività industrijali tal-Unjoni kollha, u li dawn huma l-fornituri ewlenin tal-
impjiegi; minħabba l-ħtieġa li jkun żgurat li l-SMEs jibbenefikaw iktar mill-appoġġ għar-
riċerka u l-innovazzoni, jikkunsidra li l-appoġġ reġjonali għall-innovazzjoni għandu 
jiffoka fuq l-SMEs, li l-piż tal-burokrazija fuq il-benefiċjarju għandu jitnaqqas u li l-
programmi ta' finanzjament għandhom ikunu iktar flessibbli; f'dan ir-rigward jenfasizza l-
valur miżjud miġjub mill-politika ta' koeżjoni fil-mod kif l-SMEs attivi f'livell reġjonali 
f'oqsma ta' kummerċ tradizzjonali tagħmilhom aktar innovattivi, billi toffri aċċess akbar 
għar-riċerka ffukata fuq l-applikazzjoni prattika, it-trasferiment ta' teknoloġija u 
innovazzjoni, l-iżvilupp ta' ħiliet, l-inkoraġġiment ta' kultura ta' innovazzjoni, u b'mod 
speċjali, l-internazzjonalizzazzjoni jew il-promozzjoni tal-imprenditorija ta' diversi tipi, 
permezz ta' servizzi ta' konsulenza aktar wiesa' u appoġġ faċilment aċċessibbli, inkluż fil-
forma ta' inizjattivi ta' "one-stop shop" sabiex iħeġġu l-SMEs jikkunsidraw opportunitajiet 
ġodda u jagħmlu użu aħjar mir-riżorsi disponibbli għalihom; jenfasizza wkoll, f'dan ir-
rigward, il-valur miżjud potenzjali tal-parteċipazzjoni msaħħa tal-SMEs fil-komunitajiet 
ta' għarfien u innovazzjoni (KICs);

16. Jenfasizza li, fl-interessi tal-koeżjoni u biex l-ekonomija tal-Ewropa tkun aktar 
kompetittiva, għandhom jittieħdu miżuri – fost l-oħrajn biex jiġu ssemplifikati l-proċeduri 
tal-parteċipazzjoni u biex titqajjem il-kuxjenza – sabiex itejbu l-aċċess għar-riċerka u l-
innovazzjoni għall-SMEs, speċjalment dawk li jinsabu f'reġjuni sottożviluppati, remoti u 
rurali;

17. Jirrikonoxxi l-validità kemm tal-approċċ immaniġġjat ċentralment tal-FP7 u s-CIP u l-
approċċ deċentralizzat tal-Fondi Strutturali; madankollu jenfasizza l-ħtieġa li jiġu 
armonizzati regoli ta' proċessi u metodi sakemm ikun possibbli, filwaqt li tiġi żgurata l-
flessibbiltà neċessarja, minkejja d-differenzi fis-sistemi tal-governanza; jenfsizza li l-
finanzjament għar-riċerka u l-innovazzjoni fuq livelli nazzjonali u tal-UE jeħtieġu li jkunu 
iktar effiċjenti u effettivi u li għandu jkun hemm impenn biex dan jitjieb kemm jista', bl-
għan li tiġi żviluppata aġenda Ewropea strateġika għar-riċerka u l-innovazzjoni; 
jikkunsidra r-rekwiżiti amministrattivi eċċessivi bħala ostakolu serju biex jinkisbu l-
objettivi tal-politika ta' koeżjoni u għalhekk jitlob azzjoni effettiva biex tissemplifika l-
ipproċessar tal-għotjiet u s-sistemi ta' monitoraġġ;

18. Jilqa' l-ambizzjonijiet tal-Kummissjoni u tal-BEI biex isir aktar użu mill-istrumenti ta' 
finanzjament modern, bħall-fondi li jerġgħu jintużaw – minbarra l-faċilitajiet tal-qsim tar-
riskju – bl-għan li jattiraw aktar investituri privati u bl-użu tal-finanzjament pubbliku 
disponibbli b'mod aktar effiċjenti; jirrakkomanda b'mod espliċitu li l-partijiet interessati 
reġjonali jagħmlu użu minn dawn il-possibbiltajiet;

19. Jitlob lill-Kummissjoni ssaħħaħ is-sinerġiji bejn l-istrumenti u l-fondi differenti, tħeġġeġ 
approċċ multifondi, teżamina possibbiltajiet ġodda għall-finanzjament imħallat u testendi 
l-finanzjament trasversali mill-Fondi Strutturali;

OPINJONI TAL-KUMITAT GĦALL-AGRIKOLTURA U L-IŻVILUPP RURALI

għall-Kumitat għall-Industrija, ir-Riċerka u l-Enerġija

dwar il-Green Paper: Il-bidla ta' Sfidi f'Opportunitajiet: lejn qafas strateġiku komuni għall-
finanzjament tar-riċerka u l-innovazzjoni tal-UE
(COM(2011)0048)

Rapporteur: Giovanni La Via

SUĠĠERIMENTI

Il-Kumitat għall-Agrikoltura u l-Iżvilupp Rurali jistieden lill-Kumitat għall-Industrija, ir-
Riċerka u l-Enerġija, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jenfasizza r-rwol tar-riċerka u l-iżvilupp bħala fattur ewlieni għall-prosperità soċjali u 
ekonomika fl-Ewropa, bil-ħsieb li tissaħħaħ il-koeżjoni territorjali; iqis li l-finanzjament 
tar-riċerka u l-iżvilupp teknoloġiku għandu jsir aktar effikaċi fuq livell nazzjonali u dak 
tal-UE partikolarment fis-settur tal-biedja, li hu ta' importanza strateġika f'termini 
soċjoekonomiċi, ambjentali u ta' sigurtà tal-ikel;

2. Jaqsam, fil-kuntest tal-Istrateġija Ewropa 2020, it-twemmin li hemm bżonn li jkunu 
sodisfatti l-objettivi tiegħu ta' żvilupp intelliġenti u sostenibbli f'dan ir-rigward, kif ukoll l-
objettiv li l-infiq fuq ir-Riċerka u l-Iżvilupp jiżdied biex jilħaq it-3 % tal-PDG sal-2020;

3. Jemmen li l-agrikoltura se jkollha tirrispondi għal sfidi speċifiċi fid-deċennji li ġejjin: 
tipprovdi għall-bżonnijiet ta' ikel għal popolazzjoni li qed tikber, bi prattiki aktar effiċjenti 
fl-użu tar-riżorsi u aktar sostenibbli mil-lat ambjentali minħabba ż-żieda fl-iskarsezzi (l-
ilma, l-enerġija, id-degrad tal-ħamrija, eċċ.), filwaqt li tikkunsidra l-bżonn li ttaffi t-tibdil 
fil-klima u tadatta għalih (in-nixfa, l-għargħar, salinità ogħla); iqis li dawn l-isfidi jfissru li 
fil-ġejjieni l-agrikoltura se tkun aktar affettwata minn żviluppi bħalma huma t-tnaqqis 
sinifikanti fin-numru ta' bdiewa u t-tnaqqis fid-diversità ta' ħxejjex; jindika li l-livell lokali 
u reġjonali huwa dak adegwat għall-iżvilupp tas-sinerġija bejn il-politiki tar-riċerka u l-
iżvilupp teknoloġiku u l-politika ta' koeżjoni, li se jkollhom impatt fuq l-attivitajiet 
ekonomiċi u industrijali u l-prattiki soċjali; jenfasizza l-importanza tar-riċerka u l-

ekoinnovazzjoni sabiex l-agrikoltura ssir aktar sostenibbli, ma tagħmilx ħsara lill-ambjent 
u tkun aktar kompetittiva fuq skala dinjija;

4. Jappella għal iktar riċerka biex jittejjeb l-użu intelliġenti tar-riżorsi bijoloġiċi (il-
produzzjoni u s-saħħa tal-annimali u tal-pjanti u l-fatturi tal-produzzjoni tagħhom, id-
disponibilità tal-bijomassa, il-ġestjoni tal-foresti u l-iskart tagħhom) u fiżiċi (l-użu tal-art, 
l-integrità tal-ħamrija, id-disponibilità tal-ilma, it-tibdil fil-klima); u l-iżvilupp ta' 
attivitajiet ekonomiċi li huma ekonomikament u ambjentalment sostenibbli; jemmen li l-
Fond Ewropew għall-Agrikoltura u l-Iżvilupp Rurali jista' jaqdi rwol ewlieni fl-iżvilupp 
tar-riċerka u t-taħriġ fil-qasam agrikolu; jinsisti fiż-żamma ta' dan il-fond u li l-livell 
finanzjarju ma jkunx inqas milli hu bħalissa; 

5. Jistieden lill-Istati Membri u lill-Kummissjoni jintensifikaw l-investimenti finanzjarji fir-
riċerka indipendenti bijoteknika u bijoteknoloġika sabiex tintlaħaq l-isfida tas-sigurtà 
dinjija tal-ikel;

6. Jemmen li r-riċerka u l-innovazzjoni fil-qasam tas-saħħa tal-pjanti u tal-annimali 
għandhom iqisu l-possibbiltà ta' proliferazzjoni ta' mard u ta' fatturi oħra li jostakolaw it-
tkabbir inklużi dawk li huma ġġenerati mit-tibdil fil-klima; l-avvanz fl-għarfien tal-
ġestjoni sostenibbli, tal-produzzjoni u l-użu tar-riżorsi bijoloġiċi (mikrobiku, pjanti u 
annimali) jipprovdi l-bażi għal prodotti u servizzi aktar sikuri, ekoeffiċjenti u kompetittivi 
għall-industriji tal-agrikoltura u dawk relatati; jindika li l-UE teħtieġ tieħu vantaġġ mill-
innovazzjonijiet kollha biex tibqa' kompetittiva fis-suq dinji;

7. Jinnota bi tħassib it-tnaqqis ritmiku fl-iżvilupp tal-produzzjoni agrikola, fil-kuntest ta' 
progress li qed jimxi iktar bil-mod fir-riċerka u l-innovazzjoni fl-agrikoltura; 

8. Jirrikonoxxi r-rwol kruċjali tar-riċerka u l-innovazzjoni, kemm għall-objettiv li jitnaqqsu 
l-emissjonijiet tas-CO2 fl-agrikoltura kif ukoll għall-iżvilupp ta' enerġiji rinnovabbli u ż-
żieda fl-effiċjenza tal-produzzjoni tal-bijoenerġija bil-ħsieb li jitnaqqsu l-effetti fuq is-
settur agroalimentari;

9. Iqisu kruċjali li l-investiment fix-xjenza għandu jsir flimkien ma' investiment fil-ħiliet tan-
nies, bil-ħsieb li jkunu promossi l-biedja moderna u d-diversifikazzjoni ta' attivitajiet 
rurali; l-edukazzjoni, it-taħriġ u s-servizzi ta' konsulenza huma komponenti essenzjali li 
jmexxu t-tkabbir abbażi tal-għarfien dwar in-negozji rurali; hu għaldaqstant neċessarju li 
s-servizzi ta' konsulenza u taħriġ jiġu ffukati fuq l-inizjattiva għall-innovazzjoni f'kull 
livell (innovazzjoni fir-rigward tal-prodotti, tal-proċessi u tal-ġestjoni); jenfasizza, l-
ewwel nett, l-appoġġ li jeħtieġu bdiewa żgħażagħ biex jiżviluppaw il-ħiliet meħtieġa 
għall-amministrazzjoni u l-ġestjoni ta' impriżi agrikoli;

10. Jinnota li l-agrikoltura hi attività interdixxiplinarja u li tinqeda l-aħjar bir-riċerka 
multidixxiplinarja. L-attività agrikola tgħaqqad il-kisbiet tar-riċerka f'diversi oqsma tar-
riċerka, eż. t-teknoloġija u x-xjenzi tal-ħajja, u tiddependi l-iktar fuq il-politiki pubbliċi; 
jemmen, barra minn hekk, li huwa essenzjali li t-trasferimenti tal-għarfien u tal-esperjenza 
jingħataw prijorità bejn il-bdiewa Ewropej billi jiġu ffinanzjati programmi ta' żjarat 
edukattivi għal bdiewa żgħażagħ; 

11. Jissuġġerixxi li, sabiex tittejjeb il-kompetittività fis-settur tal-agrikoltura, ikunu 

identifikati u jitneħħew l-ostakli għat-trasferiment tar-riżultati tar-riċerka mil-laboratorju 
għall-fażijiet ta' żvilupp, kummerċjalizzazzjoni u applikazzjoni fil-katini agroalimentari u 
agroindustrijali;

12. Jemmen li r-riċerka u l-innovazzjoni teknoloġika għandhom bżonn jimmiraw li jilħqu 
forom ibbilanċjati ta' appoġġ għall-parteċipanti kollha fil-katina ta' produzzjoni tal-
agroalimentazzjoni; 

13. Ifakkar li l-politiki pubbliċi eżistenti u prospettivi għandhom jikkontribwixxu għall-
innovazzjoni. Għandu jittieħed approċċ aktar kunfidenti b'enfasi fuq il-miri kritiċi u 
semplifikazzjoni konsiderevoli tal-amministrazzjoni. Bidliet possibbli fis-sistema 
amminstrattiva u finanzjarja għandhom jappoġġaw finanzjament tal-innovazzjoni li jkun 
multidixxiplinari u li jgħaqqad diversi politiki u fondi;

OPINJONI TAL-KUMITAT GĦAS-SAJD

għall-Kumitat għall-Industrija, ir-Riċerka u l-Enerġija

dwar il-Green Paper: Il-bidla ta' Sfidi f'Opportunitajiet: lejn qafas strateġiku komuni għall-
finanzjament tar-riċerka u l-innovazzjoni tal-UE
(2011/2107(COM))

Rapporteur: Jarosław Leszek Wałęsa

SUĠĠERIMENTI

Il-Kumitat għas-Sajd jistieden lill-Kumitat għall-Industrija, ir-Riċerka u l-Enerġija, bħala l-
kumitat responsabbli, biex jinkorpora s-suġġerimenti li ġejjin fil-mozzjoni għal riżoluzzjoni 
tiegħu:

1. Jenfasizza li 70 miljun persuna mill-popolazzjoni tal-UE jiddependu fuq is-settur tas-sajd; 
b'rabta ma' dan, jistieden lill-Istati Membri jinkoraġġixxu attivitajiet ta' riċerka u ta' 
żvilupp bl-għan li jiġi żviluppat settur tas-sajd aktar kompetittiv, sostenibbli u aġġornat; 
jindika li politiki komunitarji konsolidati, bħal tal-agrikoltura u s-sajd, li jikkostitwixxu l-
bażi tal-ekonomija tal-UE, b'mod partikolari fil-periferija tal-Unjoni, jeħtieġu appoġġ 
xjentifiku mmirat u xieraq. Jenfasizza li metodi tradizzjonali għas-sejba ta' soluzzjoni 
għall-problemi speċifiċi tas-settur bħall-impatt ambjentali, il-provvista ta' ikel, il-kontroll 
tas-saħħa u l-integrazzjoni fiż-żoni kostali, ilhom li waqfu milli jkunu s-sorsi primarji u l-
aktar importanti tas-soluzzjonijiet; jirrakkomanda li l-qafas finanzjarju jippremetti l-
finanzjament, skont il-Fond Ewropew għas-Sajd, ta' faċilitajiet u apparat ta' riċerka 
xjentifika fil-qasam tas-sajd;

2. Iqis li huwa vitali li għandu jintlaħaq wieħed mill-objettivi tal-Green Paper, jiġifieri li l-
baġit futur tal-UE għandu jiffoka fuq strumenti b''valur miżjud' u jsir 'orjentat aktar lejn ir-
riżultati'; hu tal-opinjoni li, anke jekk l-eċċellenza hija kriterju fundamentali fix-xjenza, 
hemm xi setturi bħas-sajd li fih ir-riċerka applikata ma tistax tiġi evitata sabiex jiġu 
definiti u applikati l-miżuri ta' ġestjoni; jindika li l-objettivi tal-PKS il-ġdida, ibbażata fuq 
approċċ tal-ekosistema u qligħ massimu sostenibbli, jeħtieġu għarfien u valutazzjonijiet 
multidixxiplinari u fuq il-post li jagħmluha possibbli li jinstabu konklużjonijiet rapidi li 
fuqhom jiddependu ammont innumerabbli ta' deċiżjoni kummerċjali, impjiegi u miżuri tal-
ekosistema marina.

3. Jittama, f'dan il-kuntest, li l-Green Paper se twassal għal bidla fil-politika xjentifika 
attwali fir-rigward tas-sajd, minħabba li t-tfittxija għall-eċċellenza f'dan is-settur wasslet 
għall-abbandun ta' kapitoli ewlenin bħal pereżempju l-għarfien dwar speċi u l-imġiba 
tagħhom mill-perspettiva tal-użu tagħhom mill-flotot u tar-rabta tagħhom mal-miżuri ta' 
ġestjoni, u dan wassal biex ħafna xjenzjati tbiegħdu mir-riċerka tas-sajd applikata u biex 
riċerkaturi żgħażagħ irrifjutaw dan il-qasam, u kkawżat nuqqas serju ta' persunal 
speċjalizzat fi żmien fejn dawn huma meħtieġa l-aktar, minħabba l-istat tal-istokkijiet.

4. Hu tal-opinjoni li allokazzjonijiet tal-baġit speċifiċi għal sejħiet għal proposti fi ħdan il-
Programm Qafas il-ġdid u l-azzjonijiet idderivati minnu jgħinu biex jingħelbu d-dgħufijiet 
u n-nuqqasijiet tas-settur u jwasslu wkoll għall-ħolqien ta' pożizzjoni iktar b'saħħitha għar-
riċerkaturi tas-sajd u tal-akkwakultura; jisħaq ukoll li l-bini ta' bażi f'saħħitha ta' riċerka u 
innovazzjoni, kemm f'livell Ewropew kemm f'dak tal-Istati Membri, jgħin fl-iżvilupp u l-
istimolu ulterjuri ta' settur sostenibbli tas-sajd u l-akkwakultura u jrendih aktar 
kompetittiv, stabbli u mgħammar aħjar ħalli jilqa' l-isfidi ambjentali, ħalli jiżgura l-
indipendenza tas-settur Ewropew tas-sajd versu l-bqija tad-dinja kif ukoll jiggarantixxi li 
jibqgħu jeżistu l-ekosistemi marini u l-benessri tas-settur tas-sajd;

5. Jisħaq li għad hemm lakuni gravi fl-għarfien li għandna tal-istat tal-ekosistemi marini, ir-
riżorsi tas-sajd u d-data xjentifika affidabbli kemm fuq l-ispeci tal-mira u kemm dawk li 
ma humiex inklużi l-ispeċi li jgħixu fil-qigħan tal-baħar, u dan iwassal li jkunu neċessarji 
sforzi ta' riċerka multidimensjonali, li jkunu fuq bosta setturi f'dan il-qasam ħalli s-sajd 
ikun irregolat kif jixraq, l-aktar fl-applikazzjoni tal-approċċ tal-ekosistema; jisħaq li, biex 
dan jinkiseb, huma essenzjali l-kooperazzjoni u l-koordinament bejn l-iskwadri u l-istituti 
xjentifiċi tal-UE kif ukoll il-kooperazzjoni bejn l-iskwadri xjentifiċi tal-UE u l-
ekwivalenti tagħhom barra mill-Komunità; iqis ukoll li jeħtieġ li tiġi promossa l-
kooperazzjoni bejn l-oqsma tas-sajd biex jiġu kondiviżi l-aqwa prattika u l-għarfien; 
jistieden lis-settur kummerċjali marbut ma' dan li jimplementa r-riżultati tar-riċerka b'mod 
korrett u effikaċi; iqis li kemm il-partijiet interessati involuti direttament, kif ukoll il-
pubbliku inġenerali, għandhom jiġu infurmati aktar dwar il-programmi ta' riċerka mnedija 
u dwar ir-riżultati tagħhom.

6. Jilqa' l-fatt li l-Green Paper tenfasizza l-ħtieġa għal riċerka li ttejjeb il-kapaċità ta' 
innovazzjoni u l-kompetittività, li f'koordinament mal-miżuri previsti fil-Fond Ewropew 
għas-Sajd (FES), tista' toħloq possibilitajiet ġodda biex in-negozji tas-sajd jinvestu fl-
iżvilupp ta' tekniki tas-sajd ġodda, li huma aktar sostenibbli, bħal irkaptu ġdid, bastimenti 
li jniġġsu inqas, li huma aktar sikuri u aktar komdi, u miżuri maħsuba biex iżidu l-użu u l-
valur tal-prodotti tal-ħut.

7. Iqis li jeħtieġ koordinament aktar effikaċi bejn il-programmi qafas ta' riċerka u l-
istrumenti tal-Fond Ewropew għas-Sajd u mal-programmi Ewropej l-oħra.

8. Jemmen li ż-żieda tal-parteċipazzjoni tal-impriżi fil-Programm Qafas li jmiss se tkun 
kruċjali għall-kompetittività tal-UE; hu tal-opinjoni li l-imprendituri, partikolarment sidien 
ta' impriżi mikro u żgħar bħal impriżi tas-sajd kostali fuq skala żgħira, għandhom jiġu 
mħeġġa jipparteċipaw fi programmi Ewropej permezz tal-istabbiliment ta' sistema aktar 
semplifikata, anqas burokratika, aktar trasparenti u b'aċċess faċli għaliha; jemmen li l-
istakeholders varji, bħalma huma l-organizzazzjonijiet mhux governattivi, l-

organizzazzjonijiet tas-sajjieda u l-Kunsilli Konsultattivi Reġjonali wkoll għandhom 
ikunu jistgħu japplikaw għal proġetti żgħar orjentati lejn il-prattiċità;

9. Jinnota li l-programmi ta' investigazzjoni qafas huma bbażati primarjament fuq 
investigazzjoni fundamentali, li teħtieġ programmi ta' riċerka allokati b'fondi speċifiċi 
suffiċjenti għas-sajd u r-riċerka tal-akkwakultura sabiex ikun sostnut is-settur u l-
kundizzjonijiet ambjentali u tas-sanità tal-prodotti tas-sajd introdotti fil-katina tal-ikel;

10. Ifakkar li l-objettiv tar-riforma tal-Politika Komuni tas-Sajd huwa li tiġi żgurata s-
sostenibilità tal-prattiki tas-sajd, u minħabba dan hemm bżonn li tiġi ffinanzjata r-riċerka 
dwar l-iżvilupp ta' teknoloġiji ġodda biex pereżempju tiżdied is-selettività fil-vapuri jew 
jitnaqqas il-konsum tal-karburant tal-muturi tagħhom;

11. Hu tal-opinjoni li l-istrumenti ta' finanzjament attwali għar-riċerka u l-innovazzjoni fl-UE 
mhumiex imfassla b'mod sodisfaċenti għall-ħtiġijiet tar-riċerka fis-settur tas-sajd u l-
akkwakultura; jenfasizza li r-rispons komplet għall-isfidi u l-ħtiġijiet li qed jiffaċċja s-
settur tas-sajd, jeħtieġ l-adattament ta' dawn l-istrumenti b'tali mod li jittieħdu 
inkunsiderazzjoni l-karatteristiċi speċifiċi tiegħu, notevolment fil-qasam tar-riċerka 
applikata;

12. Iqis li jeħtieġ li jiġi inkoraġġit ukoll l-iżvilupp tal-flotta, sabiex jiġu stabbiliti kemm is-
sajd sostenibbli kif ukoll il-kundizzjonijiet favorevoli għal sajd fuq skala żgħira, u din 
hija r-raġuni għala l-qafas finanzjarju l-ġdid għandu jiffoka fuq ir-riċerka u l-innovazzjoni 
f'dan il-qafas;

13. Jinnota li l-użu ta' fondi strutturali għall-investiment fl-infrastrutturi tar-riċerka 
jikkontribwixxi għall-eliminazzjoni tan-nuqqasijiet differenti fil-kapaċità xjentifika bejn 
l-Istati Membri u għat-titjib tal-parteċipazzjoni ta' ċerti Stati Membri u reġjuni fil-
programmi għar-riċerka Komunitarji;

14. Jinnota li s-sostenibilità tal-produzzjoni tal-ikel primarja u attivitajiet marini oħra f'ibħra 
komuni ma' pajjiżi oħra jiddependu minn approċċi miftiehma ma' pajjiżi ġirien; jenfasizza 
l-bżonn li tinbena kapaċità xjentifika aktar b'saħħtitha, abbażi ta' koordinament aħjar tal-
Qafas Strateġiku Komuni mal-istrumenti tal-politiki tal-UE tal-viċinat.

OPINJONI TAL-KUMITAT GĦAD-DRITTIJIET TAN-NISA U L-UGWALJANZA 
BEJN IS-SESSI

għall-Kumitat għall-Industrija, ir-Riċerka u l-Enerġija

dwar il-Green Paper: 'Il-bidla ta' Sfidi f'Opportunitajiet: lejn qafas strateġiku komuni għall-
finanzjament tar-riċerka u l-innovazzjoni tal-UE"
(2011/2107(INI))

Rapporteur: Britta Thomsen

SUĠĠERIMENTI

Il-Kumitat għad-Drittijiet tan-Nisa u l-Ugwaljanza bejn is-Sessi jistieden lill-Kumitat għall-
Industrija, ir-Riċerka u l-Enerġija, bħala l-kumitat responsabbli, biex jinkorpora s-
suġġerimenti li ġejjin fil-mozzjoni għal riżoluzzjoni tiegħu:

A. billi iktar minn 60% fil-mija tal-istudenti li jiggradwaw mill-universitajiet huma nisa, iżda 
l-maġġoranza tal-postijiet ta' livell għoli fl-universitajiet (eż. postijiet għall-PhD u 
professorati) għadhom okkupati mill-irġiel,

B. billi minn meta ġie stabbilit il-Kunsill Ewropew għar-Riċerka (KER) fl-2007, intgħażlu 
1700 proġett biex jingħataw fondi mill-KER, li jirrappreżentaw madwar EUR 2.5 biljun 
f'għotjiet, u billi kważi 90% ta' dawn l-għotjiet ingħataw lil kandidati rġiel,

C. billi jidher li jeżisti "saqaf tal-ħġieġ" problematiku ferm għar-riċerkaturi nisa, li jfisser li 
mal-anzjanità, is-sehem tan-nisa fir-riċerka jonqos,

D. billi l-imprenditorija femminili hija sors ewlieni tat-tkabbir tar-rata tal-impjieg tan-nisa, li 
hija waħda mill-għanijiet tal-Istrateġija Ewropa 2020, billi l-imprenditorija femminili 
tiżgura d-dinamiżmu u l-innovazzjoni fin-negozju, li joffru potenzjal li għad jonqsu biex 
ikun sfruttat sew fl-Unjoni Ewropea,

E. billi l-mira għar-rata tal-parteċipazzjoni tan-nisa fir-riċerka kienet ta' 40% fis-Seba' 
Programm Kwadru u l-figura fl-evalwazzjoni ta' nofs it-terminu hija waħda diżappuntanti 
ta' biss 25.5%; billi, madankollu, jinnota li din turi kemxejn ta' titjib meta mqabbla mar-
rata tal-parteċipazzjoni ta' riċerkaturi nisa fis-Sitt Programm Kwadru,

F. billi l-konsultazzjoni pubblika għall-Green Paper dwar Qafas Strateġiku Komuni għall-
finanzjament tar-Riċerka u l-Innovazzjoni tal-UE, sabet li l-bilanċ bejn is-sessi għandu jiġi 
integrat għalkollox fl-aspetti kollha tal-Qafas Strateġiku Komuni,

1. Ifakkar lill-Kummissjoni li l-evalwazzjoni ex post tal-FP6 rrakkomandat Pjan ta' Azzjoni 
dwar is-Sessi; jitlob li Pjan ta' Azzjoni dwar is-Sessi jkun stabbilit bħala parti mill-Qafas 
Strateġiku Komuni (CSF);

2. Jikkritika l-fatt li l-Green Paper "Il-bidla ta' Sfidi f'Opportunitajiet: Lejn Qafas Strateġiku 
Komuni għall-finanzjament tar-Riċerka u l-Innovazzjoni tal-UE” ma tħarisx lejn is-sessi, 
u l-fatt li l-integrazzjoni tas-sessi ma titteħidx inkunsiderazzjoni b'mod adegwat;

3. Jistieden lill-Kummissjoni timplimenta l-integrazzjoni tas-sessi fis-CSF – inkluż il-
programmi kollha li jiffurmaw parti mis-CSF – billi jinħolqu indikaturi tas-sessi dwar il-
parteċipazzjoni tan-nisa fir-riċerka ffinanzjata mill-UE u tinġabar data maqsuma skont is-
sessi dwar ir-rappreżentanza tan-nisa u l-irġiel u dwar l-allokazzjoni tal-finanzjamenti;

4. Jistieden lill-Kummissjoni biex tintensifika l-kooperazzjoni internazzjonali anki permezz 
tal-promozzjoni tar-rwol tan-nisa;

5. Jistieden lill-universitajiet u lill-istituzzjonijiet ta' riċerka jimplimentaw strateġiji għall-
ugwaljanza u jagħtu lok biex in-nisa jipparteċipaw fid-dixxiplini xjentifiċi;

6. Jistieden lill-Kummissjoni biex tippromwovi kriterji bbażati fuq il-mertu li jgħinu lin-nisa 
jsegwu karriera ta' suċċess fil-qasam tal-R&Ż&I fuq bażi ugwali mal-irġiel u biex toħloq 
metodi ta' diskriminazzjoni pożittiva għall-proġetti ta' riċerka, fejn ir-riċerkaturi nisa 
jammontaw għal 40% mit-total, li għandu jkun ukoll il-mira għar-rappreżentazzjoni tan-
nisa fis-CSF;

7. Jitlob lill-Kummissjoni biex tistabbilixxi kumitat trasversali biex jissorvelja u jagħti pariri 
dwar ir-rappreżentanza tar-riċerkaturi nisa bħala parti mis-CSF;

8. Jinnota li fis-sistemi edukattivi ta' ħafna Stati Membri, l-isterjotipi tas-sessi għadhom 
prevalenti fl-oqsma tar-riċerka bħax-xjenzi naturali1;

9. Iqis li jeħtieġ li jiġu riveduti l-kriterji għall-promozzjoni ta' karigi għoljin (pereżempju l-
professorat) sabiex tiġi inkluża perspettiva tas-sessi iktar b'saħħitha u jiġi indirizzat in-
nuqqas ta' nisa f'dawn il-karigi;

10. Jitlob lill-Kummissjoni biex tistabbilixxi rabtiet ċari bejn is-CSF u l-Istitut tal-Ugwaljanza 
bejn is-Sessi f'Vilnius sabiex tinħoloq bażi ta' għarfien għall-integrazzjoni tal-ugwaljanza 
bejn is-sessi u tkun żgurata l-parteċipazzjoni b'saħħitha mir-riċerkaturi nisa fis-CSF; 
jistieden lill-Istitut Ewropew għall-Ugwaljanza bejn is-Sessi (EIGE) janalizza l-hekk 
imsejjaħ "leaking pipeline" minħabba li r-riċerkaturi nisa żgħażagħ jaqtgħu qalbhom f'xi 
mument fil-karriera xjentifika tagħhom2;

1 Ara r-riżoluzzjoni tal-Parlament Ewropew dwar in-nisa u x-xjenza, il-paragrafu 2. Testi adottati: 
P6_TA(2008)0221. 
2 Ara r-Rapport dwar l-ugwaljanza bejn in-nisa u l-irġiel tal-2010 (COM(2009) 694)

11. tistieden biex tiġi promossa kultura ta' impriża permezz tal-iżvilupp tal-Assi intanġibbli u 
tal-Baġit Soċjali;

12. Jistieden lill-Kummissjoni sabiex tagħmel sforz speċjali biex iżżid in-numru ta' 
imprendituri nisa fil-Programm ta' Qafas għall-Kompetittività u l-Innovazzjoni (CIP) u 
tappoġġa l-aċċess tagħhom għal finanzjament adegwat; jilqa' l-pjanijiet tal-Kummissjoni li 
tiffaċilita l-imprenditorja tan-nisa billi toħloq netwerks għall-impjegati nisa, iżda 
jenfasizza li jeħtieġ jiġu assenjati riżorsi finanzjarji adegwati u għadd ta' miżuri 
ambizzjużi għal dan il-għan;

13. Jenfasizza li l-mobilità tar-riċerkaturi nisa hija prekundizzjoni importanti għall-avvanz 
professjonali tagħhom u jirrakkomanda biex il-programm kwadru li jmiss ikun magħmul 
minn miżuri xierqa li jippermettu lix-xjenzati nisa li jiċċaqilqu fl-UE kollha filwaqt li 
jirrikonċiljaw il-ħajja tax-xogħol mal-ħajja tal-familja;

14. Jitlob lill-Kummissjoni u lill-Istati Membri biex itejbu s-sitwazzjoni għar-riċerkaturi u l-
imprendituri nisa permezz ta' faċilitajiet imtejba għall-kura tat-tfal, dispożizzjonijiet tas-
sigurtà soċjali u liv tal-maternità aħjar; jenfasizza li r-rikonċiljazzjoni tal-ħajja tax-xogħol 
u l-ħajja tal-familja hija r-responsabilità kemm tal-irġiel kif ukoll tan-nisa;

15. F'konformità mal-integrazzjoni tas-sessi, jisħaq il-ħtieġa li r-riċerkaturi fil-livelli kollha 
jingħataw l-opportunità li jipposponu l-bidu tal-għotja jew li jissospendu x-xogħol fuqha, 
għal raġunijiet ta' liv tal-maternità, liv tal-paternità jew liv tal-ġenituri, fir-rigward tal-
proġetti fejn dan huwa possibbli, u li jkollhom l-għażla li jestendu l-validità tal-ftehim tal-
għotja, għall-istess raġunijiet, fir-rigward ta' proġetti fejn iż-żmien mhux essenzjali; 
jistieden lill-Istati Membri biex jagħtu dawn l-għażliet lir-riċerkaturi;

16. Jinsisti li l-fondi strutturali u l-politiki ta' koeżjoni jintużaw f'sinerġija mal-Qafas 
Strateġiku Komuni biex jiffinanzjaw inizjattivi mmirati li jiggarantixxu opportunitajiet 
ugwali u taż-żieda tal-impjieg tan-nisa fit-teknoloġija u l-innovazzjoni u tal-edukazzjoni 
għar-riċerkaturi nisa;

17. Jenfasizza l-importanza tal-promozzjoni ta' oqsma ta' riċerka mhux segregati skont is-
sessi; jitlob lill-universitajiet, lill-istituzzjonijiet tal-UE u lill-Istati Membri biex 
jippromovu x-xjenza bħala qasam ta' interess għaż-żewġ sessi mill-istadji bikrin tal-
edukazzjoni billi jippromwovu riċerkaturi nisa bħala xempji pożittivi u biex imexxu 
kampanji ta' informazzjoni dwar il-possibilita li jsiru riċerkaturi u dwar l-opportunitajiet 
disponibbli fil-qasam tar-riċerka;

18. Jisħaq dwar l-importanza li n-nisa jiġu rrappreżentati f'karigi għoljin kemm fl-istituti ta' 
riċerka kif ukoll fi proġetti speċifiċi u konkreti ta' riċerka;

19. Jistieden lill-universitajiet biex jappuntaw mill-inqas professur mara waħda fuq il-korpi 
tagħhom tat-teħid tad-deċiżjonijiet, speċjalment il-kumitati li jinnominaw lill-persunal;

20. Jilqa' u jappoġġa l-attivitajiet tal-pjattaformi li jippermettu lix-xjenzjati nisa li jiksbu u 
jiskambjaw l-informazzjoni dwar l-involviment fi programmi, għotjiet u proġetti 
internazzjonali u li jagħtu aċċess lin-nisa għan-netwerks xjentifiċi u jgħinuhom jagħmlu l-
kuntatti; għalhekk jitlob lill-Kummissjoni biex tikkollabora man-netwerks soċjali u 

tappoġġjahom fl-attivitajiet tagħhom.

